10-Mavzu: Tarbiya jarayonining mohiyati va mazmuni.Tarbiya qonuniyatlari va tamoyillari. Jamoa tarbiya obyekti va subyekti sifatida. Tarbiyaning  umumiy metodlari.

Tarbiya maqsadi.
Tarbiya nazariyasi pedagogika fanining bir qismi bo’lib, tarbiya jarayonining mazmuni, metodlari va tashkil etilishi masalalarini o’rgatadi. Hayotga yangicha siyosiy va iqtisodiy nuqtai nazardan yondashish o’sib kelayotgan yosh avlod tarbiyasi bilan bog’liq jarayon mazmunini ham qaytadan ko’rib chiqishni taqozo etmoqda.
Tarbiya nazariyasi Markaziy Osiyo mutafakkirlari va xalq pedagogikasining tarbiya borasidagi boy tajribalariga tayanadi. Tarbiya nazariyasi o’z qoidalarini asoslash uchun falsafa, etika, estetika, fiziologiya, psixologiya kabi fanlar ma’lumotlaridan foydalanadi. Tarbiya nazariyasi pedagogikaning boshqa bo’limlari: pedagogikaning umumiy asoslari, ta’lim nazariyasi hamda maktabshunoslik bilan uzviy bog’liq.
Tarbiya jarayoni shaxsning muayyan maqsad asosida ijtimoiy hayotga tayyorlovchi tarixiy-ijtimoiy tajribaga suyangan holda olib boruvchi faoliyat jarayonidir. Tarbiya xususidataniqli o’zbek pedagogi Abdulla Avloniy shunday deydi: « Tarbiya bizlar uchun yo hayot, yo mamot, yo najot, yo halokat, yo saodat, yo falokat masalasidir». Ushbu fikrlardan xulosa chiqarsak, shaxs tarbiyasi xususiy emas, balki ijtimoiy-milliy ilmga doir. Zero, har bir xalqning taraqqiy etishi, davlatlarning qudratli bo’lishi avlodlar tarbiyasiga ko’p jihatdan bog’liq.
O’zbekiston Respublikasining «Ta’lim to’g’risida»gi Qonuni, «Kadrlar tayyorlash milliy dasturi» hamda O’zbekiston Respublikasi Birinchi Prezidenti I.A.Karimovning qator asar va nutqlarida, chunonchi, «Barkamol avlod - O’zbekiston taraqqiyotining poydevori», «O’zbekiston XXI asrga intilmoqda» nomli asarlarida mustaqil respublikada ijtimoiy tarbiyani yo’lga qo’yish maqsadi va vazifalari belgilab berilgan.
Tarbiya - shaxsni maqsadga muvofiq takomillashtirish uchun uyushtirilgan pedagogik jarayon bo’lib, tarbiyalanuvchining shaxsiga muntazam va tizimli ta’sir etish imkonini beradi.
Tarbiya - shaxsda muayyan jismoniy, ruxiy, axloqiy, ma’naviy sifatlarni shakllantirishga qaratilgan amaliy pedagogik jarayon, insonning jamiyatda yashashi uchun zarur bo’lgan hissiyotlarga ega bo’lishini tahminlash yo’lida ko’riladigan chora-tadbirlar yig’indisi.
Demak, tarbiya ijtimoiy hodisa bo’lib, insoning shaxs bo’lib shakllanishini tahminlaydigan eng qadimiy va abadiy ma’naviy qadriyatdir.
Tarbiya jarayoni o’zaro bog’liq bo’lgan ikki faoliyatni - o’qituvchi va o’quvchi faoliyatini o’z ichiga oladi. Tarbiya jarayonida o’quvchining ongi shakllanib boradi. His-tuyg’ulari rivoj-lanadi, ijtimoiy hayot uchun zarur bo’lgan va ijtimoiy aloqalarni tashkil etishga xizmat qiladigan xulqiy odatlar hosil bo’ladi. Tarbiya jarayonida bolalarning hayoti va faoliyatini pedagogik jihatdan to’g’ri uyushtirish g’oyat muhimdir. Faoliyat jarayonida bola tashqaridan kelayotgan tarbiyaviy ta’sirlarga nisbatan mahlum munosabatda bo’ladi. Bu munosabat shaxsning ichki ehtiyoj va xohishlarini ifodalaydi. Psixolog va pedagoglarning tadqiqotlari shaxsga tashqi omillarning (xoh salbiy, xoh ijobiy) ta’siri bolaning ularga munosabati, bog’liqligini ko’rsatadi. Bola faoliyatini uyushtirish emas, balki tarbiyalanuvchining bu faoliyatga nisbatan qanday anglashni baholashi, his qilishni anglashi e’tiborga molikdir. Ulardan o’zi uchun nimalarni maqsad qilib olayotganligini bilishi zarur. Bularning barchasi turli kishilar bilan aloqa qilish, jamoadagi munosabatlar jarayonida murakkablashib boradi. Tarbiya jarayoni o’quvchining ongini emas, balki his-tuyg’ularini ham o’stirib borishi, unda jamiyatning shaxsga qo’yadigan axloqiy talablariga muvofiq keladigan huquqiy malaka va odatlarni hosil qilishi lozim. Bunga erishish uchun o’quvchining ongiga, hissiyotiga va irodasiga ta’sir etib boriladi. Agar bularning birortasi e’tibordan chetda qolsa, maqsadga erishish qiyinlashadi. Tarbiya jarayoniga o’qituvchi rahbarlik qiladi. U o’quvchilar faoliyatini belgilaydi, ularni ijtimoiy jarayonda ishtirok etishlari uchun shart-sharoit yaratadi.
Tarbiyani samarali yo’lga qo’yish uchun uning harakatlantiruvchi kuchini - tarbiya jarayonining manbasini yaxshi bilish va hisobga olish muhimdir. Tarbiya jarayonida ichki va tashqi qarama-qarshiliklar mavjud bo’lib, u bevosita tarbiyalanganlik darajasiga bog’liq bo’ladi. Tarbiyada o’quvchilarning tarbiyalanganlik darajasini ham hisobga olish kerak bo’ladi. Bu jihat unutilsa, qarama-qarshiliklar kuchayadi.
Tarbiya jarayonida uning maqsadi, shakli, vositalari, shaxsning o’zini-o’zi tarbiyalash va qayta tarbiyalash jihatlari muhim o’rin tutadi. Tarbiya mazmuni ijtimoiy tuzum buyurtmasi asosida belgilanib, uning amalga oshishi uchun mahlum shart-sharoitlarning mavjudligi talab etiladi. Ushbu g’oyalar yaxlit tarzda quyidagicha aks etadi. 
Tarbiya jarayonining mohiyati.
Tarbiya jarayonining mohiyatini tarbiyaga har tomonlama yondashish bilan muvaffaqiyatli tarzda ilmiy tahlil qilish mumkin. SHaxsning xislatlari bir-biridan ajratilgan emas, balki o’zaro mustahkam bog’langan. Tarbiya jarayonidabolaning shaxsiyati ayrim-ayrim emas, balki yaxlit tarzda rivojlanadi. Bola o’sib va rivojlanib borgan sari tarbiya vazifalari murakkablashib, chuqurlashib, tabaqalashib boradi.
Ijtimoiy tarbiyani tashkil etish jarayonida bir qator vazifalar ijtimoiy tarbiya maqsadidan kelib chiqib belgilanadi. Mustaqil O’zbekiston Respublikasida ayni vaqtda yosh avlodni tarbiyalab voyaga yetkazishga qaratilgan jarayonda quyidagi vazifalarnihal etish muhim ahamiyat kasb etmoqda:
a) yoshlarni ijtimoiy hayotga tayyorlash, ularda keng dunyoqarashni tarkib toptirish, o’z shaxsiy turmlishiga maqsadli yondashish, reja va amal birligi hissini uyg’otish;
b) o’quvchilarni milliy va umuminsoniy qadriyatlardan ogoh etish, chuqur bilimga, tafakkurga ega yoshlarni tarbiyalash, malakalarni tobora boyitish;
d) umuminsoniy axloq mehyorlarini anglashni (odamiylik, kamtarlik, o’zaro yordam, mehr-muhabbat, muruvvat, adolatni yoqlash, axloqsizlikka qarshi nafrat va h.k.), muomala odobi, yuksak madaniyatni o’quvchilarda qaror toptirishga erishish;
e) huquqiy va axloqiy mehyorlarga hurmat ruhida yondashish, o’quvchilarda fuqaroliktuyg’usini, ijtimoiy burchga mashullikni qaror toptirish;
f) tarbiyani muhofaza qilish, mexnat muvozanatni yuzaga keltirish borasidagi mashuliyatni tarkib toptirish;
g) vatanparvarlik va baynalminallik tuyg’usini shakllantirish, o’zga millat va xalqlar qarashlariga hurmatni, huquq va burchlarni kamsitmaslik tuyg’usini qaror toptirish;
h) mustaqil davlat - O’zbekiston Respublikasining ichki va tashqi siyosatiga to’g’ri va xolisona baho berishga o’rgatish;
j) insonni oliy qadriyat sifatida qadrlash, uning shahni, or-nomusi, qadr-qimmati, huquq va burchlarini himoya qilishga o’rgatish va boshqalar.
Tarbiya jarayonining mazmuni. O’zbekiston Respublikasini ijtimoiy-siyosiy mustaqilligining dastlabki yillaridayoq respublikada amalga oshirilishi ko’zda tutilgan bo’lib, tarbiya maqsada aniq belgilab olingan edi. O’zbekiston Respublikasining «Ta’lim to’g’risida»gi Qonuni hamda «Kadrlar tayyorlash milliy dasturi» g’oyalariga ko’ra ijtimoiy tarbiyaning asosiy maqsadi erkin, ijodkor, mustaqil fikr egasi bo’lgan komil insonni tarbiyalab, voyaga yetkazishdan iborat. Ushbu maqsadga erishish yo’lidagi asosiy vosita - bu shaxsda umumiy madaniyatni tarkib toptirishga doir, yahni shaxsning aqliy, axloqiy, jismoniy, estetik, iqtisodiy, mexnat, huquqiy, mafkuraviy hamda mehnat madaniyatini tarbiyalash tarbiyaning bosh maqsadini amalga oshirish imkoniyatini yaratish ko’zda tutiladi.
Tarbiya mazmunida oldinga qo’yilgan maqsad va vazifalarga muvofiq o’quvchilar tomonidan o’zlashtirishi lozim bo’lgan bilim, ko’nikma va malakalar shaxs xulq-atvori hamda sifatlarning mohiyatini aks ettiradi. Tarbiya mazmuni ijtimoiy-iqtisodiy taraqqiyot, kishilik munosabatlari mohiyati va darajasi, shuningdek, jamiyat mafkurasi va g’oyalaridan kelib chiqqan holda belgilanadi. Zamonaviy tarbiya mazmunida quyidagi g’oyalar yotadi:
Bolalar va kattalarning birgalikdagi faoliyati. O’qituvchining bolalar bilan ma’naviy madaniyatining eng yaxshi namunasini izlashi, shu asosida tarbiyachi insonning hayotiy mehyor va qadriyatlarini ishlab chiqishi, o’quvchining tarbiya jarayonida faolligini tahminlashga olib keladi. Dunyoqarashi hali to’la-to’kis shakllanmagan bolalar uchun kattalarning hayotiy tajribalari hamda ularning shaxsiy namunalari katta tarbiyaviy ta’sirga ega.
O’z-o’zini anglash. Tarbiya insonda e’tiqod, demokratik qarashlar va hayotiy pozitsiyaning shakllanishiga olib keladi. Tarbiya mazmunining eng muhim jihatlaridan biri - bu insonning hayotida o’z-o’zini anglashi, inson o’z shaxsiy hayoti va baxtining subhekti sifatida ehtirof etilishi bilan tavsiflanadi. Inson kamolotda fuqarolik, kasbiy va axloqiy o’z-o’zini anglash g’oyalariga tayanib tarbiyalash muhim ahamiyatga ega
Tarbiyaning yo’naltiruvchanligi. Mazkur g’oya maktab (ta’lim muassasalari) amaliyotining markaziy nuqtasida tarbiyaviy ishlar dasturi, tadbirlari, shakl, metod va vositalari emas, balki o’quvchi turganligini anglatishga xizmat qiladi. Tarbiya jarayonida uning shaxsiy xususiyatlari, qiziqishlari, o’ziga xos tavsifi o’z qadr-qimmatini anglash tuyg’ulari rivojlantirib borishi zarur.
Ixtiyoriylik. Tarbiyalanuvchilarning iroda erkinligisiz tarbiya g’oyalari mohiyatini qaror toptirish mumkin emas. Tarbiya jarayoni, agar u oqilona tashkil etilsa, bir vaqtning o’zida ham o’qituvchi va o’quvchi ma’naviyatining boyitilishiga xizmat qiladi. Agar tarbiyachi (o’qituvchi) o’quvchining qiziqishi, faoliyati, o’rtoqlik va fuqarolik burchini anglashi, mustaqillikka intilish tuyg’ularini ko’rib va anglay olsagina uning shaxsiga ta’sir ko’rsatishga yo’naltirilgan faoliyatda samaraga erishadi.
Jamoat yo’nalishi. Tarbiyaviy ishlar mazmunida jamoaga nisbatan ijobiy munosabatni qaror toptirish yotadi. Jamoa yordamida shaxsning har tomonlama taraqqiyoti, unda dunyoni anglash va uni to’laqonli talqin etish, insonparvarlik va hamkorlik tuyg’ularining yuzaga kelishi va rivojlanib borishi amalga oshiriladi.
Zamonaviy pedagogik jarayonda tarbiyalanuvchiga aqliy, estetik, axloqiy, jismoniy, siyosiy, iqtisodiy, mexnat hamda diniy tarbiya olish lozimligini uqtirishning o’zi ham samara beradi. Zamonaviy tarbiya mazmuni, g’oyalari yaxlit tarzda quyidagi ko’rinishga ega bo’ladi.

Ixtiyoriylik. O’z-o’zini anglash. Jamoa
Tarbiya jarayoni ko’p qirrali jarayon bo’lib, unga tarbiya mohiyatini yoritishga xizmat qiluvchi ichki va tashqi (subhektiv va obhektiv) omillar ko’zgatashlanadi. Subhektiv omillar shaxsning ichki ehtiyojlari, qiziqishlari, hayotiy munosabatlarini anglashga yordam bersa, obhektiv omillar shaxsning hayot kechirishi, shakllanishi, hayotiy muammolarni ijobiy hal etish uchun sharoit yaratadi. Tarbiya faoliyatining mazmuni, yo’nalishi va shakli obhektiv sharoitlar bilan qanchalik mutanosib kelsa, shaxsni shakllantirish borasida shunchalik muvaffaqiyatga erishiladi. Tarbiya jarayonining tashkil etilishi va boshqarilishida nafaqat o’qituvchi faoliyati, balki o’quvchining yosh va psixologik xususiyatlari, o’y-fikrlari, hayotiy qarashlari ham muhim o’rin tutadi.
Tarbiya jarayonining yana bir xususiyati uning uzoq muddat davom etishidoir. Tarbiya natijalari tez suratda yaqqol ko’zga tashlanmaydi. O’zida insoniy sifatlarni namoyon eta olgan shaxsni tarbiyalab voyaga yetkazishda uzoq muddatli davr talab etiladi. Tarbiya jarayonining yana bir xususiyati o’zining uzluksizligi sanaladi. Tarbiya jarayoni - bu o’qituvchi va o’quvchilarning birgalikdagi uzluksiz, tizimli harakatlari jarayonidir. O’quvchilarda ijobiy sifatlarni qaror toptirishda yagona maqsad sari yo’naltirilgan, bir-birini to’ldoiruvchi, boyitib boruvchi, takomillashtiruvchi g’oyalar alohida ahamiyat kasb etadi. SHu bois, oila, ta’lim muassasalari, jamoatchilik hamkorligida tashkil etilayotgan tarbiyaviy tadbirlarning uzluksiz o’tkazilishiga erishish maqsadga muvofiqdir.
Tarbiya jarayonining yana bir xususiyati - bu uning yaxlit tarzda tizimli tashkil etilishidir. Yaxlitlik shundan iboratki, tarbiya jarayonining maqsadi, mazmuni, vazifalari va metodlarining birligi shaxsni shakllantirish g’oyasini amalga oshirish uchun xizmat qiladi. Bizga mahlumki, shaxs sifatlari navbatma-navbat emas, balki yaxlit tarzda o’zlashtirila boriladi, shu bois pedagogik ta’sir ham yaxlitlik, tizimlilik tavsifiga ega bo’lishi lozim.
Tarbiya jarayonining yaxlitlik, tizimlilik xususiyati bir qator muhim pedagogik talablarga amal qilishi, o’qituvchi va o’quvchilar o’rtasidagi hamkorlikni ehtiyotkorlik bilan qaror toptirishni talab etadi.
Tarbiya jarayonining dialektikasi va qonuniyatlari
Tarbiya jarayoni, boshqa jarayonlar kabi, dialektik xarakterga ega. Bola o’zini o’rab turgan borliq dunyo bilan turli munosabatlarga kirishadi. Real tarbiya jarayonida ushbu holat tarbiyachiga ixcham-egiluvchanlik, harakatchanlik, o’zgaruvchanlik, tezkorlikni aytib turadi. Hech qaysi tarbiya tizimi doimiy emas, chunki bola turli ijtimoiy munosabatlarga, aloqalarga kirishar ekan, o’zi ham o’zgarib boradi, tarbiya jarayonining ijtimoiy funktsiyasi ham ortib va murakkablashib boradi, shu bilan birga rivojlanishda bo’lgan yosh avlodga talablar ham ortib boradi.
Ichki qarama-qarshiliklar har qanday rivojlanishning harakatlantiruvchi kuchi hisoblanadi. Lekin ular rivojlanish mazmuni va yo’nalishini tashqi sharoitlar yetarli bo’lgan taqdirdagina belgilab bera oladi, xolos. Ichki qarama-qarshilikka o’quvchining intilishi va uning imkoniyatlari o’rtasidagi ziddiyatni keltirib o’tish mumkin.
Insonning shaxs bo’lib shakllanishidagi asosiy manbalardan biri ehtiyojlar bilan uni qondirish usullari (sharoitlari) o’rtasidagi ziddiyatdir. Bilamizki, ehtiyoj doimo tez va to’liq tarzda birdaniga amalga oshmaydi. Lekin har qanday qarama-qarshiliklar bartaraf etilishi kerak yoki bu qarama-qarshilik o’z kuchini yo’qotguncha kutish zarur.

	Indecent, the whole thing as a man or a nation's values ​​and disrespectful to the specific social practices which do not comply with the norms of morality and ethics, ignored, trampled on. For example, deny the universal value of work, are unemployed or are too lazy to walk to work is considered indecent. Or knowledge of universal values. Conditions while, parents and others: 'O people, read, understood, - I have not, but knowledge is delighted beating. Beating unforgivable and most brutal appearance, and the lovers g'ayrilik resistance to them, or even more hideous, vile, attempts were vanquished. We will learn that the man is not only a rebellion against the Islamic resistance, is also a violation of human rights. Disrespectful to the elderly, young children and women offended by mankind is too indecent in any case be forgiven. Similar national values, traditions, customs and traditions, disrespectful to the nation, beating
	Odobsizlik esa, butun insoniyat yoki bir millat qadriyat deb qabul qilgan narsa va hodisalarga behurmatlik ko‘rsatish, muayyan jamiyatda urf bo‘lgan axloq va odob normalariga rioya qilmay, ularni mensimay, oyoq osti qilishdir. Masalan, umuminsoniy qadriyat hisoblangan mehnat qilishni inkor etib, beish yurish yoki ish bo‘lganda ham, dangasalik qilib ishlamaslik katta odobsizlik hisoblanadi. YOki bilim egallash umuminsoniy qadriyat. SHaroiti bo‘la turib, ota-onasi va boshqalarning: «Ey inson, o‘qisangchi, bilim olsangchi», — deganiga qaramay bilim olmasligi benihoya odobsizlikdir.      Odobsizlikning kechirib bo‘lmaydigan va eng vahshiy ko‘rinishi, sevishganlarni g‘ayrilik qilib, ularga qarshilik ko‘rsatish yoki undan ham jirkanchlisi, ularni badnom qilib, beobro‘ qilishga urinishdir. Bilim olaman degan odamga qarshilik ko‘rsatish, islomga nisbatan isyon bo‘libgina qolmay, inson huquqini poymol qilish hamdir. Kattalarga behurmatlik, yosh bolalar va ayollarni hafa qilish ham o‘ta odobsizlik bo‘lib, insoniyat tomonidan hech bir vaziyatda kechirilmaydi. SHunga o‘xshash milliy qadriyat, urf odat va an’analarni behurmat qilish millatga nisbatan odobsizlikdir[footnoteRef:2]. [2: Educational Psychology: A Tool for Effective Teaching. Chapter One] 




Odatda, inson qarama-qarshiliklarni yenga borib, o’z rivojlanishida yuqori bosqichga ko’tariladi va keyingi bosqichda undan ham murakkabroq qarama-qarshiliklarni yengishga qodir mukammal faoliyat usullarini egallaydi.
Ichki qarama-qarshiliklardan yana biri, tashqi narsa va hodisalar ta’siri va shaxs intilishi o’rtasidagi ziddiyat hisoblanadi.
Tashqi qarama-qarshilik tarbiya jarayoni uchun katta qiyinchilik tug’diradi.
Masalan, maktab qo’yayotgan talablar bilan oila tomonidan ilgari surilayotgan talablarning (bahzan tushunmay, bahzan ataylab) bir-biriga mos tushmasligi oqibatida ziddiyat kelib chiqadi.
SHuningdek, tarbiya jarayonini murakkablashtiruvchi yana bir qarama-qarshilik, bu tashkiliy, maqsadli ta’sir bilan, tashqi stixiyali ta’sir o’rtasidagi nomuvofiqlik. O’qituvchilar tomonidan bolalarga talablarning bir xilda qo’yilmasligi ham tarbiya jarayonida mahlum ziddiyatni keltirib chiqaradi.
Tarbiya yaxlit pedagogik jarayonning bir tizimi sifatida mahlum qonuniyatlarga bo’ysunadi.
1. Tarbiyalanuvchilarning faoliyati qanchalik o’ylab, puxta tashkil etilgan bo’lsa, ularning muomala, munosabatlari, umuman olganda, tarbiya jarayoni shunchalik samarali kechadi.
2. Tarbiya jarayoni shaxs ichki tomonlariga (ruhiyati, hissiyotiga) qanchalik to’g’ri, samarali ta’sir ko’rsatsa, uning natijasi shunchalik yuqori bo’ladi.
3. Tarbiya jarayoni o’zining kompleks tizimida shaxsning verbal, sensor va harakat jarayonlariga ta’sirini qanchalik ko’p, maqsadga muvofiq tarzda uzviy o’tkaza olsa, barkamol shaxs tarbiyasi shunchalik mukammal amalga oshadi.

TARBIYA METODLARI VA VOSITALARI
Pedagogikada tarbiya metodlari masalasi tarbiya jarayonining murakkab va, shu bilan birga, muhim komponentlaridan sanaladi.
Tarbiya metodlari umumiy mahnoda jamiyat qo’ygan tarbiyaning maqsadlarini va tarbiya jarayoni hal etadigan konkret vazifalarni amalga oshirish yo’llaridir.
Tarbiya metodlari tarbiyachi va tarbiyalanuvchilarning tarbiya maqsad va vazifalarini hal etishga yo’naltirilgan o’zaro birgalikdagi faoliyat usullaridir. Tarbiya metodi «shaxsga yaqinlashishning quroli» bo’lib, u bevosita tarbiyalanuvchi shaxsiga qaratilgandir.
SHunday qilib, tarbiya metodlari shunday usullar yig’indisiki, uning yordamida shaxs ongi va xulqiga maqsadga muvofiq ta’sir etish orqali, unda zarur insoniy sifatlar, foydali faoliyat tajribalari va ko’plab axloqiy fazilatlar shakllantiriladi.
Pedagogika nazariyasida tarbiya metodlari bilan birga tarbiya usullari va tarbiya vositalari tushunchalari ham ishlatiladi.
Usul tarbiya metodining xususiy, alohida mahno kasb etuvchi tushunchasi hisoblanib, u o’sha metod samaradorligi, ta’sirchanligini oshirishga faol yordam beradi. Metodga nisbatan usul yordamchi, xususiy xarakter kasb etadi.
Masalan, mehnat jarayonida mehnat faoliyatini ko’rsatish usul sifatida foydalanilib, jarayonni qanday qilib aniq bajarish yo’li ko’rsatiladi. Hikoya, mahruza metodlarida aniq dalillar keltirish (usul) bilan ko’rsatmalilikka (usul) e’tibor qaratiladi.
Tarbiya vositasi kengroq tushuncha hisoblanib, unda tarbiya vazifalarini hal etish uchun pedagogik maqsadga muvofiq tashkil etilgan har qanday uslubiy yo’llar tushuniladi. Bu umumiy tushunchaga, predmetlar, hodisalar, faoliyat ko’rinishlari, texnik imkoniyatlar, obrazlar, pedagog faoliyati va boshqalar kirishi mumkin. Tarbiya vositasiga ko’rgazmali qurollar, kitoblar, ommaviy axborot vositalari, umuman olganda, tarbiya jarayonida qo’llanilgan imkoniyatlar barchasi kirishi mumkin.
Metod, usul va vosita tushunchalari o’rtasida aniq bir chegara yo’q. Metod, usul va vositalar o’zaro dialektik birlikka ega. Tarbiyaviy ta’sir tizimida turli tarbiya metodlari o’zaro bog’liq holdagina mahlum natijaga erishishi mumkin.
Hozirgi zamon falsafasining, undan keyin pedagogikaning ham tasdiqlashicha, hodisa, narsalar, faoliyat ko’rinishlari tarbiya jarayonida tarbiya vositasi sifatida qo’llanilsa-da, ular o’zlaricha haqiqatni anglab yetish va qayta o’zgartirish vazifasini olmaydi. Ular mahlum tarbiya maqsadlariga erishish uchun qo’llanilsagina tarbiya vositasi bo’ladi.
Tarbiya metodlari o’zining ta’sir kuchi va natijasiga ko’ra dialektik xarakter kasb etadi va u harakatchanligi, o’zgaruvchanligi, qo’llanish holati bilan turlicha natija berishi mumkin.
Tarbiya metodi bahzi hollarda u yoki bu konkret maqsad va vazifalarni mustaqil hal etish yo’li sifatida foydalanilsa, boshqa bir holatda xususiy ko’rinishga ega bo’lib, uslub sifatida qo’llaniladi, yana bir holda esa zarur umumiy sharoit yoki vosita sifatida qo’llaniladi. Jamoaning o’z ahzolariga nisbatan qathiy e’tiqod sifatida qo’yilgan talablari jamoaning mahlum rivojlanish bosqichida tarbiyaning eng muhim metodi sifatida ta’sir ko’rsatadi. SHu bilan birga, mahlum odatlarni yuzaga keltirish metodiga qo’yilgan talablar usul birligi sifatida ko’makka keladi. Pedagogik jamoa uchun talablar birligi, tarbiya jarayonini butun olganda, uning samaradorligini tahminlash sharti bo’lib xizmat qiladi.
Tarbiya jarayonining maqsadi shundaki, turli tarbiya metodlarini muomalaga kiritib, ulardan ixcham, o’zgaruvchan tarzda, turlicha holatlarda turlicha foydalanishga erishiladi. Bu o’rinda tarbiya jarayonining maqsadi tarbiya metodlaridan foydalanishga dialektik yondashuvdan iborat bo’lib, ko’plab holatlar pedagogik jarayon sodir bo’lishidan, tarbiyalanuvchining yosh xususiyatlaridan, ularning o’sib borayotgan intilishlaridan, ular faoliyatining ichki intilishidan, muomaladagi o’zgargan holat va boshqalardan kelib chiqadi. Tarbiya metodlari hamma holatlar uchun bir xil va doimiy bo’lmaydi. Faqat metodlarning o’zaro birgalikdagi ta’siri tufayligina ko’zlangan tarbiyaviy maqsadga erishish mumkin. Tarbiya jarayonining murakkab tomonlaridan biri ham mana shunda.
Masalan, ahil bo’lmagan jamoada do’stlik to’g’risida axloqiy suhbat o’tkazish tarbiyachining mushkulini oson qiladi, deb bo’lmaydi. Buning uchun amalda do’stlik aloqalarini mustahkamlash, o’zaro bir-biriga yordam, hamjihatlikni shakllantirish, shu yo’nalishdagi turlicha tadbirlar, o’zaro hamkorlik munosabatlari kabi juda ko’plab tadbirlar axloqiy suhbat kamchiliklarini to’ldirishi mumkin.

Tarbiya metodlari va ularni guruxlash.
	Pedagogical structure of the period of the education process in accordance with the main features of this educational technologies, the sum of its parts. You can define the structure of a period of teacher education as a result of:
1. The purpose of setting a goal of training a term process.
2. Content, the content of the education requirements of the independent production community.
3. The democratic functioning relationship between education of participants in the educational process and observance of the norms of free thought and umuminsoniylik rules.
4. Evaluate the results achieved in the process of education exemplifies the effective teacher evaluation and analysis.
	Pedagogik jarayonda tarbiyaning davriylik tuzilishi — bu tarbiya texnologiyalarining asosiy xususiyatlariga muvofiq bo‘lgan, uning tarkibiy qismlari yig‘indisidir. O‘qituvchi buning natijasida tarbiyaning davriylik tuzilmasini belgilab olishi mumkin:
1. Maqsadni belgilash — tarbiyalashdan kelib chiqadigan maqsadlarni  ma’lum bir muddatli jarayonlarga bo‘lib chiqishi. 
2. Mazmunni tanlash — tarbiyalash mazmunini jamiyat talablari  darajasida mustaqil ishlab chiqishi. 
3. Demokratik faoliyatli — tarbiyaviy jarayon ishtirokchilarini  tarbiyalashda va o‘zaro munosabatda erkin fikrlilik va umuminsoniylik me’yorlariga rioya qilish qonuniyatlari. 
4. Baholash — tarbiyalash jarayonida erishilgan natijalar samarador-ligining o‘qituvchi tomonidan baholanib borishi va doimiy tahlil qilinishi[footnoteRef:3] [3: Martin, Jay. The Education of John Dewey. (2003). Columbia University Press] 




Tarbiya metodlari - pedagogik tushuncha bo’lib, respublikamiz milliy tarbiya tizimida yangicha shakl va mazmun kasb etadi. U avtoritar, pedantik pedagogikadagi tarbiya metodlari bilan chiqisha olmaydi. Xalqning qadimdan foydalanib kelinayotgan milliy pedagogikasida ilgari surilgan, mahlum darajada nazariy jihatdan asoslangan tarbiya metodlari mavjudki, bular minglab yillar davomida oila, mahalla, jamoat joylarida unumli va o’ta ustalik bilan qo’llangan va o’zining yashovchanligi tufayli bugungi kungacha o’zining ta’sirchanligini yo’qotmagan. Tarbiya metodlari o’zining vazifasiga ko’ra mazkur davlat, tuzum ideologiyasi, g’oyasi va qarashlariga xizmat qiladi.
SHuning uchun ham metodlar nazariyasi va amaliyoti o’z tizimini shaxs yashayotgan jamiyat talablari, ehtiyojlari va buyurtmasidan kelib chiqib belgilashi va amalga oshirishi zarur.
Tarbiya metodlari muammosining murakkabligidan kelib chiqib, ilmiy asoslangan tasnif mavjudki, bu masala turli pedagogik adabiyotlarda turlicha munozaralarga sabab bo’lmoqda. O’rganilayotgan mavzu uchun ajratilgan vaqtning chegaralanganligi va oldimizda turgan maqsad yo’nalishining o’zgacha ekanligini hisobga olib, ushbu masala yuzasida keng tahlilga berilmadik. SHu jihatdan tarbiya metodlari jamiyat oldida turgan maqsadlardan kelib chiqishini hisobga olgan holda, pedagogik fanlarda mavjud bo’lgan tarbiya metodlariga oid ilmiy imkoniyatlar, ilmiy - uslubiy manbalardan foydalanish orqali ushbu masalaga oydinlik kiritishga harakat qilindi.
Tarbiya metodlari tasnifida quyidagi nazariy jihatdan muhim deb hisoblangan asosga tayanish mumkin.
1. Falsafaning, undan so’ng pedagogikaning har qanday metodi (jumladan, tarbiya metodlari ham) haqiqatni bilish va uni o’zgartirish yo’li sifatida talqin etildi.
2. O’quvchini tarbiyalash jarayoni alohida murakkab faoliyat bo’lib, uning markazida bola xulqi, dunyoga va odamlarga munosabati, murakkab ichki dunyosi, yosh va o’ziga
xos xususiyatlari bilan, maxsus va stixiyali tarzda egallagan bilim va tajribalari bilan ajralib turuvchi shaxs yotadi.
3. Tarbiya metodlari yuqoridagilar bilan birga tarbiya jarayonining murakkab komponenti hisoblanib, u tarbiya maqsadi, mazmuni, shuningdek, tarbiyachi oldiga qo’yiladigan
vazifalarni hal etishga yo’naltirilgan. Tarbiya metodlari o’z o’rnida tarbiyalanuvchi shaxsining shakllanishida uning barcha o’ziga xos tomonlarini hisobga olishi kerak: tarbiyalanuvchining tarbiyalanganlik darajasi, kelajakdagi rivojlanishi va keyingi turmush tarzidagi o’rni hisobga olinishi zarur.
4. Tarbiya jarayoni shaxs shakllanishi kabi turli qarama-qarshiliklardan iborat bo’lib, tarbiya metodlari shaxs faoliyatidagi o’zgarishlarni korrektirovka qiladi, noqulay sharoit va stixiyali ta’sir tufayli yuzaga kelgan salbiy qarashlar, usullarni, sifatlarni tuzatish bilan ham shug’ullanadi.
Tarbiya metodlari quyidagi guruhlarga bo’linadi:
 1. Shaxs ongini shakllantirish metodlari.
 2. Faoliyat, muomala, ijtimoiy xulq tajribalarini tashkil etish metodlari.
 3. Faoliyat va xulqni rag’batlantirish va motivlarni chuqurlashtirish metodlari.
 4.Faoliyat va xulqni nazorat qilish, o’z-o’zini nazorat qilish, o’z-o’zini baholash metodlari.
Ushbu metodlarni ajratishga shaxs faoliyatining yaxlit tizimi asos qilib olingan bo’lib, u faoliyat jarayonini anglab yetish, uni tashkil etish, faoliyatni rag’batlantirish, natijalarni nazorat va tahlil etishni o’z ichiga oladi.
Pedagogik jarayonning rivojlanish dialektikasida tarbiya metodlari murakkab va ziddiyatli birlikda ishtirok etadi. Hal qiluvchi ahamiyatga bu o’rinda ayrim birlashgan vositalar mantiqi emas, balki ularning tizimini o’zaro uyg’un tarzda tashkil etish ega bo’ladi. Albatta, tarbiya jarayonining mahlum bosqichida bu metod alohida ajratilgan holda qo’llanilishi mumkin. Lekin boshqa metodlar yordamida, ular bilan bevosita bog’liq holda qo’llanilmasa, o’zining ahamiyatini yo’qotadi, ko’zlangan maqsad sari borish jarayonini sekinlashtiradi.
Tarbiya metodlarini tanlashgan nisbatan qo’yiladigan talablar.
Tarbiya metodlarining tuzilishi va tanlanishini belgilovchi bog’liqliklar ichida birinchi o’rinda uning jamiyat ideallari va tarbiya maqsadlariga muvofiq kelishi turadi.
Tarbiyachi amaliy faoliyatida tarbiya metodlarini tanlashda, odatda, tarbiya maqsadlari va uning mazmuniga tayanadi. Konkret pedagogik vaziyatlardan kelib chiqib, tarbiyachi qanday metodlardan foydalanishni o’zi hal etadi. Bu metod xoh mehnat ko’nikmasini ko’rsatish bo’lsin, xoh ijobiy namuna yoki mashq bo’lsin, bular, avvalo, ko’plab omillar va sharoitlar bilan bog’liq bo’lib, tarbiyachi shu holat uchun eng mahqul keladiganini tanlaydi.
Metod yaxshi ham, yomon ham bo’lmaydi. Tarbiyaga metodlar emas, balki ularning tizimi asos qilib olinadi. Mahlum tarbiya natijalariga erishish uchun qo’llanilayotgan metodlar bir xilda bo’lsa-da, sharoit, holatga qarab turlicha variantlarda qo’llanilishi mumkin. Bu o’rinda pedagogik mahorat shundaki, tarbiyachi o’quvchilar rivojlanishining yosh va o’ziga xos xususiyatlari hamda qonuniyatlariga mos eng qulay tarbiya metodlarini topadi va qo’llaydi.
Tarbiya metodlarini tanlashda pedagogik amaliyotda tasdig’ini topgan quyidagi kabi bir qator pedagogik talablarga rioya qilish kerak:
 1. tarbiya metodlarining tarbiya maqsad va vazifalariga muvofiq kelishi;
 2. tarbiya printsiplari talablariga javob berishi;
 3. tarbiyani amalga oshirishga xizmat qilishi;
 4. o’quvchilarning yosh va o’ziga xos xususiyatlarini hisobga olishi;
 5. tarbiyalanuvchining tarbiyalanganlik darajasiga bog’liq bo’lishi;
 6. metodlar jamoa rivojlanish darajasiga ko’ra ham tanlanishi;
 7.  konkret shart-sharoit, imkoniyatlarning ham hisobga olinishi;
 8. bolaning shu konkret sharoitdagi ruhiy holatiga ham alohida e’tibor berilishi kerak.

Shaxs ongini shakillantirish metodlari.
Shaxs ma’naviy hayoti va faoliyatida tor doiradagi qarashlar hamda ilmiy ong o’rtasida doimo kurash ketadi. Faoliyat va munosabat sohasining kengayishi, insonning o’z ichki dunyosiga bo’lgan shaxsiy ehtiyojining ortib borishi, hayotida yangi hodisalar bilan ro’baro’ bo’lishi o’quvchidan chuqur mushohada yuritishni, muammolarni hamma narsaga intilish orqali hal etishni talab qiladi. Paydo bo’layotgan savollarga, muammolarga javob izlash shunga olib keladiki, o’quvchining ong zahirasi, qarashlari, tushuncha va dunyoqarashi, baho berishi, xulosa chiqarish imkoniyati yetarli emasligi mahlum bo’ladi. Bu o’rinda shaxs ongiga yangi bilimlar, talablar, mehyor, qoida va qonuniyatlarni kiritishda tarbiyachi yordamga keladi. Anglab yetilgan va g’oyaviy asoslangan bilimlar esa o’quvchida qathiy hamda o’ziga xos qarashlar va ishonch tizimining yuzaga kelishiga asos bo’ladi.
Ushbu guruh metodlarining 2 ta vazifasi mavjud: ulardan birinchisi o’quvchi ongiga axloq, mehnat jarayoni, estetik bilimlar to’g’risidagi nazariyalarni singdirishdan iborat bo’lsa, ikkinchisi - o’quvchining shaxsiy tajribalarini, uning harakatlari, faoliyati, xulq-atvorini umumlashtirishdan iborat.
Ushbu metodning bosh quroli tarbiyachi va tarbiyalanuvchilarning nutqi hisoblanadi va u o’quvchining faol-hayotiy o’rnini belgilash, o’z qarashlarini, fikr-mulohazalari, printsiplarini asoslash va himoya qilishga o’rgatadi. Mazkur metodlar guruhi o’quvchilarni o’z-o’zini anglashga va, oxir-oqibatda, o’z-o’zini tarbiyalashga olib keladi.
Ongni shakllantirish metodlari murakkab ijtimoiy, axloqiy, mehnat, estetik mehyor va tushunchalarni konkretlashtiradi, faoliyatning emotsional holatini yaratadi, ijobiy axloqiy, ijtimoiy motivlarni rivojlantirishga yordam beradi.
Har bir yosh davrida bu metodlar yanada ko’proq, kengroq va chuqurroq mahno kasb etib boradi.
Masalan, kichik yoshdagi o’quvchilarni ishonarli dalillar yordamida ishontirish mumkin bo’lsa, o’smirlik yoshidan bolalarni misollar bilan emas, balki mantiqiy asoslash orqali, katta yoshdagi o’quvchilarni axloqiy tushunchalarni atroflicha chuqur asoslash, bir necha ko’rinishlarni qiyosiy tahlil etish orqali ishontirish zarur bo’ladi. Katta yoshdagi o’quvchilarda qathiy ishonchni yuzaga keltirish uni ko’proq munozara-bahslarga taklif etish va shu orqali boshqalarda o’zining fikri qandayligini anglab yetish orqali amalga oshiriladi.
Ushbu metodlar guruhiga kiruvchi suhbat metodi turli ko’rinishlarga ega bo’lib, undan siyosiy, estetik, axloqiy va boshqa ko’rinishlarda foydalanish mumkin.
Suhbat metodining asosiy vazifalari - voqea, axloqiy ko’rinishlar, ijtimoiy turmushdagi hodisalarga munosabat bildirish, ularni baholashdan iborat bo’lib, oqibatda tarbiyalanuvchining o’rab turgan borliqqa, o’zining fuqarolik, siyosiy va axloqiy burchlariga qarashlarini shakllantirishdan iborat. Agar suhbat davomida muhokama etilayotgan masala, muammo bola shaxsiy tajribasida tayanch topa olsa, uning ishontiruvchi kuchi yuqori bo’ladi. Ushbu metodning ijobiy tomoni shundaki, avvalo, turmush va faoliyatning har qanday ko’rinishiga faol munosabat bildiriladi, o’quvchi qiziqqan savollariga javob topadi, bolalarning har bir faoliyatda o’z o’rni bo’lib, qo’yilgan masalalarning jonli muhokamasida erkin ishtirok eta oladi, aniq holatni o’ylab, fikrlash imkoni yaratiladi.
Suhbat metodini amalga oshirishda rioya qilinadigan asosiy pedagogik talablar:
 1. Tanlangan mavzu dolzarb bo’lishi va u tarbiya vazifalari va o’quvchi ehtiyojiga mos kelishi shart.
 2. O’quvchilardagi mavjud tajribaga tayanish, ulardan foydalanish va zarur bo’lsa, unga tuzatishlar kiritish. Yoshga ko’ra suhbatning majburiy dinamikasini hisobga olish.
 3. Suhbat mazmunini ustalik bilan tanlash, o’quvchilar uchun yangi, nomahlum fikrlarni topish, ushbu yoshdagi o’quvchilar guruhi uchun o’zlashtirish qulay bo’lgan xulosalarni shakllantirish.
 4. Savollarni, masalani qiziqarli qilib qo’yish, albatta, uni muammoli tarzda qo’yishga, o’ylashga, fikrlar bilan faol qatnashishga imkon beruvchi suhbat tashkil etish.
 5. Suhbatga ijobiy emotsional ko’rinish berish zarur.
 6. Suhbatni ko’rgazmali qilish, misollarni konkretlashtirish, texnika vositalaridan foydalanish.
Bu umumiy talablar asosida qo’yiladigan maqsad, suhbat mazmuni ishtirokchilarning yosh tarkibi bo’yicha turlicha xarakter kasb etadi. Har qanday tarbiyaviy suhbat uchun umumiy va majburiy talab uning ishtirokchilar uchun ta’sirchanligi, ularni o’ziga jalb eta olishidir. Yangilik bir xilda bo’lmasligi kerak, chunki u bolalar uchun zerikarli qaytariqdir. Turli yo’nalishdagi tarbiyaviy suhbat - mazkur holatda bolalar uchun jonli, o’ziga jalb eta oladigan, zarur, eng kerakli, qiziqarli gaplar demakdir.
Suhbatlarni tashkil etish va o’tkazishda imkoniyatlar nazarda tutilishi kerak.
Masalan, kichik maktab yoshidagi o’quvchilar uchun suhbatlarni induktiv yo’l bilan tashkil etish maqsadga muvofiqdir. Yangi konkret dalillardan umumlashtirishga qarab borish zarur.
Yosh ulg’ayib borishi bilan o’quvchilar xulq, faoliyatiga asos bo’lgan dalillarni tahlil qilishga o’rganib borib, tushunchalarni keng, umumiy tarzda talqin eta olish bilan, suhbat mazmunini va uni o’tkazish metodikasini, tarbiyalanuvchining tashabbusiga tayanish orqali tanlash samarali natija beradi.
Ijtimoiy ongning shakllanishi o’quvchilarda ijtimoiy turmush, mehnat, fan va texnika, axloq va estetika sohasidagi tasavvur va tushunchalarning paydo bo’lishidan boshlanadi. Tarbiyachi bolalar bilan qaysi mavzuda gap boshlasa, ushbu maslahat, fikr sinf uchun ahamiyatli ekanligiga bolalarda oldindan qathiy ishonch uyg’otishi, ijobiy qarash bilan javob berishga erishishi zarur. Bu esa, o’z o’rnida, suhbatdan yanada murakkabroq metodga - mahruza metodiga o’tishga olib keladi. Bu eng qulay, keng, atroflicha va tashkiliy jihatdan ahamiyatli bo’lgan metod ijtimoiy-siyosiy, axloqiy, g’oyaviy, estetik mazmundagi u yoki bu muammolar mohiyatini tinglovchilarga izchil, asosli yetkazishga yordam beradi.
Mahruzaning mantiqiy asosi ilmiy ongga aloqador mahlum mahnodagi nazariy fikrlar hisoblanadi. Bu o’rinda mahruza materialining asosini tashkil etuvchi kirish suhbati, dalillar, illyustrativ manbalar yo’naltiruvchi holat bo’lib xizmat qiladi.
Dalillarning ishonchliligi, asosliligi, kompozitsion tuzilishi, jonli va yurakdan bildirilgan fikrlar, so’zlar mahruzaning g’oyaviy va emotsional ta’sirchanligini oshirishga yordam beradi. Yuqori sinf o’quvchilari, talabalar ayniqsa, mahruza vaqtida o’qituvchining erkin va mustaqil fikr yuritishiga, kutilmaganda mavzuni o’zgartira olishiga, berilayotgan materialga shaxsiy qarashlarini, nuqtai nazarini bildira olishiga, tanqidiy tahlil eta olish qobiliyatiga baho beradilar.
Ommaviy axborot vositalari orqali o’quvchilar, talabalar juda ko’p ma’lumotlarni egallashayotgani, mahlum tushunchalarga ega bo’layotganini nazarda tutish zarur. Lekin bu yo’llar bilan olingan to’liq bo’lmagan bilimlar, ularning fikricha, haqiqiy bilim bo’lib tuyuladi. SHuning uchun o’qituvchi mahruza vaqtida o’quvchi, talabalar ko’rgan, eshitgan hodisa, voqea to’g’risidagi ma’lumotlar mohiyatini anglab yetishga, axborot vositalari orqali olingan bilimlarni tahlil etish, baho bera olishga o’rgatishi muhimdir.
Qathiy fikr, ishonchni shakllantirish, oldindan mahlum bo’lgan qonuniyatlarga asoslangan fikrlar to’qnashuvida egallangan bilimlar, turlicha nuqtai nazar hamma vaqt yuqori darajadagi mustahkamligi va ixchamligi, umumiyligi bilan ajralib turishi jihatidan munozara metodi alohida ahamiyat kasb etadi. Munozara yuqori sinf o’quvchilari xususiyatlariga to’laligicha mos keladi. SHakllanayotgan shaxs turmushning haqiqiy mahnosini topishga intilish, yuzaki narsalarga ishonmaslik, haqiqatni bilish uchun juda ko’plab dalillarni qiyosiy o’rganish kabi sifatlarga ega bo’ladi. Munozara qathiy, tugal qarorni talab etmaydi.
Bu metod o’quvchilarga tushuncha va asoslarni tahlil etish, o’z qarashlarini himoya qilish, boshqalarni bunga ishontirish uchun imkon yaratadi. Munozarada ishtirok ztish uchun qarama-qarshi tomonning kuchli va bo’sh tomonlarini aniqlash, bu borada o’z nuqtai nazari to’g’riligini, ikkinchi tomonning xatolarini, dahvolari noto’g’riligini isbotlash, uni dalillab ko’rsatish kerak. Munozara haqiqat yo’lida kurashishga, haqiqatni tan olish kabi olijanob sifatlar shakllanishiga yordam beradi.
Pedagogik nuqtai nazardan muhokama, munozara uchun tanlangan mavzu o’quvchi, talaba hayotida muhim o’rin egallaydigan, ularni qiziqtiradigan, ochiqchasiga suhbatga torta oladigan bo’lmog’i lozim. Munozara mavzularini o’quvchilarning o’zlari aytishi mumkin. Nima uchun xulq hayot talablariga doimo to’g’ri kelavermaydi? Ko’ngilchan odamlar qanday paydo bo’ladi? O’z baxtining haqiqiy egasi bo’lish mumkinmi? kabi mavzular ochiqchasiga erkin munozara yuritish uchun xizmat qila oladi.
Munozara tarbiyachining, shuningdek, o’quvchining ham puxta tayyorlanishini talab etadi. Muhokama uchun kiritilayotgan savollar o’quvchilarni faol jalb etgan holda oldindan tuzilsa yaxshi bo’ladi. Haqiqiy tarbiyachi o’zining madaniyatlilik, irodalilik sifatlari bilan o’rnak bo’lishi, munozaraga o’rinsiz aralashmasligi, qo’pollik bilan buzmasligi, o’z fikrini majburan o’tkazmasligi kerak. Munozarani boshqarishda qathiy tasdiqlash yoki qathiy man etish yo’lidan bormaslik kerak.
O’quvchining shakllanayotgan ongi real hayotda, amaliyotda, jonli obrazlar misolida o’ziga tayanch, asos bo’ladigan va jamiyat talab etayotgan ideal sifatlarni o’zida mujassamlashtirgan insoniy fazilatlarni ko’rishni xohlaydi. Bunday izlanishda o’quvchidagi taqlidchilik muhim hisoblanib, u tarbiya metodi sifatida ibratning psixologik asosi bo’lib xizmat qiladi. Taqlidchilik, ko’r-ko’rona ergashish, o’xshash bo’lish emas, balki g’oyalar ideal sifatlarga yetaklovchi yangi ko’rinishdagi harakatlarni shakllantirishga xizmat qilishi zarur. Taqlid orqali insonda ijtimoiy-axloqiy maqsadlarni amalga oshiruvchi, faoliyatning ijtimoiy jihatdan yuzaga kelgan usullari shakllanadi.
Taqlidchilik faoliyati o’z xarakteriga ko’ra yosh o’zgarishi, tajriba, o’z hayotiy o’rnining ortib borishi orqali, intellektual va axloqiy rivojlanish tufayli o’zgarib boradi. Odatda kichik yoshdagi o’quvchilar taqlid uchun tayyor obrazlarni tanlaydi. O’smir yoshda taqlid mustaqil fikr yuritish orqali u yoki bu tarzda yuzaga keladi. Katta maktab yoshida taqlidchilik ko’proq onglilik, gaplarning ichki mohiyatini anglab yetish bilan bevosita bog’liq bo’ladi.
Ibratning ta’sirchanlik mexanizmida eng kami uchta bosqichni ajratib ko’rsatish mumkin.
Birinchi bosqichda, konkret faoliyatni qabul qilib olish natijasida, o’quvchida shunday bo’lishga harakat yuzaga keladi. Lekin taqlid uchun ibrat bilan keyingi faoliyat o’rtasida bog’liqlik bo’lmasligi mumkin.
Bunday aloqa, bog’liqlik ikkinchi bosqichda yuzaga kelishi mumkin.
Uchinchi bosqichda taqlidchilik va mustaqil faoliyatning birlashuvi yuzaga keladi hamda bunga hayotiy va maxsus tashkil etilgan tarbiyaviy holat faol ta’sir etishi mumkin.
Taqlid uchun mahqul bo’lgan ibratlar maktabda ham, uyda va ko’cha-ko’yda ham bo’lishi mumkin. Aka-opalar, ota-ona, qarindosh-urug’lar, keksa avlod, o’rtoq-do’stlar, turli badiiy asar qahramonlari, boshqa odamlar ibrat bo’lishi mumkin. Ayniqsa, o’tmish avlodlar jasorati, ularning o’chmas obrazlari, xalqimizning turli sohalardagi asl mehnatkash farzandlari ham ibrat bo’la oladi.
Shunday qilib, taqlidchilik va uning asosidagi ibrat tarbiya jarayonida qo’llanishida o’zining haqiqiy o’rnini topa olishi zarur.
Faoliyatni tashkil etish metodlari
Inson mehnat, bilish va muomalaning subhekti sifatida haqiqatning ilmiy o’zlashtirilishini tahminlaydigan faoliyat jarayonida shakllanadi. Mehnat, bilim, muomala shaxsning rivojlanishi va shakllanishi uchun qurilish materiali bo’lib xizmat qiladigan iroda va quvvatni faollashtiradi, qiziqish, his-tuyg’uni uyg’otadi, yangi ehtiyojlarni yuzaga keltiradi. Faoliyat sog’lom turmush tarzining asosiy sifatida o’quvchilarda ijtimoiy munosabatlar va ijtimoiy xulq tajribalarini boyitishda muhim manba hisoblanadi.
Har qanday faoliyat operatsiya va harakatdan tashkil topadi. Operatsiya yaxlit, bir butun faoliyatni tashkil etishga yordam beruvchi kichik jarayonlar, qisqa muddatli holatlardir. Harakatlar - jarayonlar bo’lib, ularning motivlari o’sha faoliyatda mavjud va harakatlar faoliyat tarkibiga kiradi. Tarbiya jarayonida tarbiyachining o’rni shundan iboratki, pedagogik operatsiyalarni boshqarishdan harakatlarni boshqarishga o’tadi, keyinchalik o’quvchilarning faoliyatini boshqarish tomon boradi.
Pedagogika nazariyasida qator umumiy qonuniyatlar aniqlanganki, bular o’quvchilar faoliyatiga pedagogik rahbarlik metodini va ijtimoiy xulq tajribalarini shakllantirishni belgilab beradi.
1. Ijtimoiy faoliyatlar mahlum tarbiyaviy imkoniyatlarga ega. Lekin bitta ko’rinishdagi faoliyat qolganlarning o’rnini bosa olmaydi. SHuning uchun tarbiyada faoliyatning kompleks ko’rinishlaridan foydalanish maqsadga muvofiq.
2.«SHaxsiy mahno» kasb etmagan har qanday faoliyat ijtimoiy ta’sir ko’rsata olmaydi.
3. Tarbiyaviy ta’sir natijasida o’quvchilarda faoliyat, maqsad va usullarni tanlashga tayyor bo’lish sifatlari shakllanadi.
 4. Agar pedagogik ko’rsatmaning kerakli usullari topilmagan va amalga oshirilmagan bo’lsa, o’quvchi shaxsining shakllanishiga nisbatan faoliyat neytral jarayon bo’lib qoladi. Ushbu ko’rsatmada turlicha metod va usullar o’z aksini topishi, ularda qo’zg’atuvchi va mashq, ijtimoiy xulq tajribalarining shakllanishi tahminlanishi zarur.
Kuzatuvchi, harakatlantiruvchi vazifani bajaruvchi metodlar ichida pedagogik talablar eng ahamiyatlilaridan biri hisoblanadi. Talablarda tarbiya jarayonining ichki va tashqi dialektikasi aniq o’z ifodasini topgan. Pedagogik talablar shaxs rivojlanishidan nafaqat ilgarilab ketishi, balki keyinchalik tarbiyalanuvchining o’z-o’ziga talablar qo’yishiga zamin bo’lib xizmat qilishi kerak.
Pedagogik talablar jamiyat amal qiluvchi axloqiy mehyorlar, ta’lim muassasalarining ichki tartib-qoidalari, o’quvchilar uchun berilgan qoidalar asosida belgilanadi.
Talablar – o’quvchilar oldiga u yoki bu jarayonda konkret, real faoliyat sifatida bajarilishi mumkin bo’lgan vazifalar tarzida ham qo’yiladi. Talablar - tarbiya jarayonida ichki qarama-qarshiliklarni ochishga, o’quvchilar xulqi, faoliyati va munosabatlaridagi kamchiliklarni ochib tashlashga va, shuning bilan birga, kelajakda o’sish va rivojlanishga undaydi.
Talablar - mazkur o’quv maskanida tartib-intizomning yo’lga qo’yilishiga, o’quvchilar faoliyati va xulqida yig’inchoqlik holati yuz berishiga sababchi bo’ladi.
Talablarning qo’yilishi shakliga ko’ra to’g’ridan-to’g’ri va «aylanma yo’l» bilan qo’yiladigan talablarga bo’linadi. To’g’ridan-to’g’ri qo’yiladigan talablar o’zining o’rniga, ko’rsatmalilik va qathiylik xususiyatlariga ega. Bunday talablar buyruq berish, ko’rsatish, izohlash, qayd etish ko’rinishlarida bo’ladi. Ayniqsa, to’g’ridan-to’g’ri, ehtiroz bildirilmaydigan talablarning ahamiyati juda katta hisoblanadi va bunday talablar jamoaning dastlabki bosqichida pedagogning faollik bilan ishlashi jarayonida zarurdir.
«Aylanma yo’l» bilan qo’yiladigan talablar o’quvchilarda shakllangan motivlar, maqsadlar, e’tiqodlarga tayanadi. Talablarning bu tarzdagi ko’rinishlari ta’sirchanligi bilan o’zbek xalqi tarbiya tizimida qadimdan mahlum. Ota-onalarimiz yosh avlodni uning nozik his-tuyg’ularini, o’ziga xosligini, sharoit masalasining qanchalik muhimligini hisobga olgan  holda, bolaga to’g’ridan-to’g’ri qo’yiladigan talablarga qaraganda, maslahat berish, holatni tahlil etish yo’li bilan unga baho berish zaruriyatini uqtirish orqali u yoki bu topshiriqni bajarilishga yo’naltirganlar. Odatda, bunday hollarda tarbiyachi, ota-ona bajarilishi zarur bo’lgan pedagogik vazifani boladan yashirish, yahni o’zining qathiy talablarini birinchi o’ringa qo’ymaslik, balki masalani shaxsdagi turli imkoniyatlarga tayanib ilgari surish va uni bajarish qanchalik ahamiyatliligini izohlash yo’li bilan maqsadga erishishga harakat qilinadi. Albatta, pedagoglar qo’yiladigan talablarning mehyoriy jihatlarini to’g’ri hisobga olishlari kerak.
Har qanday pedagog o’zi qo’yayotgan talablarning ijtimoiy xarakterini ocha borib, jamoa manfaatlaridan kelib chiqishga erishmog’i lozim. Jamoatchilik fikri jamoa talablarining ifodasi hisoblanadi. Jamoatchilik fikri o’zida jamoa bahosi, fikr-mulohazasi, irodasini birlashtirib, faol va ta’sirchan kuch sifatida namoyon bo’ladi va u pedagog qo’lida tarbiya metodi vazifasini o’taydi.
Maktab jamoasi ijtimoiy munosabatlarni yo’lga qo’yar ekan, uning asosida o’quvchilarda ong, xulq va faoliyatning kerakli jihatlari shakllanishiga e’tiborni qaratadi. Jamoa o’zining rivojlanishida g’oyaviy intellektual-emotsional-irodaviy va tashkiliy birlikka erishib, o’z-o’zini boshqarishga qodir bo’ladi va bunda jamoatchilik fikri eng muhim hisoblanadi. Bunday jamoa fikri subhektiv hisoblanib, pedagogning yaqin tayanchi va ishonchli hamkori bo’lib qoladi.
O’qituvchi tarbiyalanuvchilar o’rtasida sog’lom jamoatchilik fikrini shakllantirish uchun ularni sinf va maktabdagi barcha voqea va hodisalarni jamoa bo’lib printsipial tarzda muhokama etishga jalb qiladi. Agar sinfdagi ko’pchilik o’quvchilar jamoa faoliyatida faol ishtirok etsa, muvaffaqiyatlarni birgalikda baham ko’rsa, mavjud kamchiliklarga tanqidiy munosabatda bo’lsa, uni ko’pchilik bo’lib bartaraf etishga kirishsa, bu holat ushbu jamoada yetuk ijtimoiy fikr yuzaga kelganini ko’rsatadi. Buning aksi esa jamoada o’zibo’larchilik, ozchilik manfaatini himoya qilish, kechirimlilik, betaraflik kabi salbiy qarashlar mavjudligini ko’rsatadi.
Amaldagi jamoatchilik fikri, uning ijtimoiy-ma’naviy-g’oyaviy yo’naltirilganligi ko’p jihatdan yoshlar ittifoqining, ularda bir maqsad sari ko’pchilik bo’lib harakat qilish kabi sifatlarning yuzaga kelishiga sharoit yaratadi.
O’rgatish bolalar tomonidan mahlum harakatlarning keyin-chalik ijtimoiy xulqning odatiy shakllariga aylantirish maqsa-dida rejali va doimiy bajarilishini tashkil etishdan iborat. Mahlum sharoitda odat shaxsning turg’un xususiyati, insoniy si-fati bo’lib qolishi zarur. Odat shunday jarayonki, uning vosita-sida ishonch moyillikka aylanadi va fikr amaliyotga o’tadi.
O’rgatish tarbiyaning va bolalar rivojlanishining dastlabki bosqichida yaxshi samara beradi. Ushbu metodni qo’llash bahzi pedagogik shartlarga rioya qilishni talab etadi: o’rgatish, avvalo, o’zlashtirish zarurligini aniq tasavvur qilishdan boshlanadi; o’quvchilarga u yoki bu harakat obrazini tavsiya etish bilan uni ixcham va aniq qoidalarda tushuntirish zarur; har bir vaqt bo’lagi uchun ayrim harakatlar bajarilishini ajratish kerak va undan mahlum xulq ko’rinishi yuzaga keladi, yahni vaqtga nisbatan xulqiy harakatlarni ayrim-ayrim ko’rinishlarga bo’lib bajarilishini tashkil etish; mahlum odatlarning yuzaga kelishi uchun vaqt kerak. Bunda shoshma-shosharlik yaramaydi; avvalo, o’sha harakatning aniq bajarilishiga erishish va keyinchalik tez bajarilishiga o’tish kerak; o’rgatish metodi harakatlarni bajarish usullarini nazorat qilishni taqozo etadi.
Nazorat o’qituvchidan tarbiyalanuvchiga nisbatan xayrixohlik, qiziqish bildirishni, paydo bo’lgan qiyinchiliklarni tahlil etish, aniqlash, keyinchalik izlash usullarini muhokama etishni talab qiladi. Yana, eng muhimi, o’rgatish metodi o’quvchilar o’z-o’zini nazorat qilishining tashkil etilishiga, ularning yoshi, turmush sharoiti, tarbiyasiga bog’liq holda o’zgartirib turiladi. Hamma vaqt ham ochiqdan-ochiq u yoki bu xulq usullarini egallashni vazifa qilib qo’yish maqsadga muvofiq bo’lavermaydi. O’qituvchi bunday holatda bola faoliyatini shunday tashkil etadiki, o’quvchi uni qoniqish bilan bajara borib, kerakli xulq ko’rinishiga o’zi bilmagan holda erkin va majburiyatsiz odatlanadi. Bahzi hollarda o’quvchilar oldiga mahlum darajada o’zini boshqarish kerakligi ochiqdan-ochiq vazifa qilib qo’yiladi.
Masalan, xushmuomala, hushyor, intizomli bo’lish. Ayrim hollarda o’quvchilarga u yoki bu sifatlarni egallashi zarur ekanligini  eslatib  turish  kerak.  Bunday  intilish o’quvchilar mahlum odatlarni egallashiga sababchi bo’ladi.
Sinovdan, tajribadan o’tgan o’rgatish vositalaridan biri turmush rejimi va o’quvchilar faoliyatini tartibli yo’lga qo’yishdan iborat. Rejim qanchalik qathiy bo’lsa, u shunchalik yaxshi dinamik strategik shakllanishga imkoniyat yaratadi.
O’rgatish asosida bolalar tomonidan amaliy harakatlarning bajarilishi yotadi. Unga odatlantirish harakatning qanday bajarilishini amalda ko’rsatish bilan xarakterlanadi, shundan so’ng esa uni mustahkamlash kerak bo’ladi. Buning uchun harakatni ko’p martalab sistemali qaytarish, mashq qilib borish lozim.
Shartlarning doimiyligi, aniqligi, izchilligi va amaliy harakatlarni asta-sekin murakkablashtira borish oxir-oqibat o’quvchilarda mukammal ko’rinishdagi zaruriy xulqiy ko’rinishlardan odatlarning shakllanishiga olib keladi. Odatiy faoliyat o’zining tezligi, aniqligi, yengil bajarilishi bilan ajralib turadi, ko’p kuch va vaqt talab etmaydi.
Bunday zaruriy xulqiy ko’rinishlar tajribada mustahkamlangan bo’lib, mashq ta’siri ostida yuzaga keladi va bular tarbiya metodlari tizimiga kiradi.
Mashqning ahamiyati ijtimoiy xulqning barqaror asosi sifatida harakatlarning qimmatli usullarini takomillashtirishdan iborat. Uning ko’rinishi ushbu usul va harakatlarni ko’p martalab takrorlashdan iborat. Ilg’or tajribalarni umumlashtirishdan kelib chiqib, mashq metodiga qo’yiladigan uslubiy talablar quyidagilardan iborat:
1. Mashq metodidan bajarilayotgan harakatlar, odatlar zarurligi va foydaliligini anglab yetgachgina foydalanish zarur.
2. Bajarilayotgan harakatlarni oldin aniq takrorlashni o’rganib, undan so’ng tez bajarishga o’tish kerak.
3. Foydali usulni egallash harakatni takrorlash soniga, tarbiyalanuvchining tajribasiga bevosita bog’liq.
4. Mashq  natijasining  aniqlanishi  bola  muvaffaqiyatining sezilarli bo’lishiga va uning hissiy mustahkamlanishiga bog’liq.
Tarbiyaning boshlang’ich bosqichida tarbiyalanuvchilarni tashkiliy harakatlarga o’rgatish, odatlantirish tarbiyachi yoki kattalar yordamida amalga oshirilsa, pirovard natijada ularning o’z faoliyatini o’zlari tashkil etishiga olib keladi. Mashq metodi ko’pgina topshiriqlar orqali amalga oshiriladi.
Maktab o’quvchilarining real hayoti va faoliyatida tarbiyaviy jarayonlarda shakllangan butun bir tizimning qanchalik puxtaligi aniqlanadigan va sinovdan o’tkazib turiladigan holatlar doimiy yuzaga kelib turadi. Bunday holatni yaratish, undagi mavjud ziddiyatlarni aniqlash, yuzaga kelayotgan mavjud muammolarni hal etish har bir pedagog uchun juda muhimdir. SHunday maxsus uyushtirilgan pedagogik sharoitlar tarbiyalovchi holatlar deyiladi. O’e mohiyati bilan bunday holatlar erkin tanlanadi. Ushbu holatda o’quvchi uchun bir necha variantlardan birini tanlash imkoniyati yaratiladi. Bunda o’quvchi berilgan imkoniyatlardan foydalanishi yoki indamay turish yoxud to’g’risini aytishi mumkin. O’qituvchi tomonidan yaratilgan ushbu holatlardan chiqish maqsadida o’quvchi o’zining imkoniyatlari, xulqiy odatlarini qayta ko’rib chiqadi.
Tarbiyalovchi holat tarbiya jarayonining barcha asosiy komponentlarini o’z ichiga oladi. Bunday mazmundagi faoliyatning vazifasi mahlum guruh bolalarining o’ziga xosligi, shakllangan jamoaning mavjudligi bilan xarakterlidir. Yaratilayotgan holatning asosiy mohiyati uning tarbiyaviy muhit yaratishida va bu holat ishtirokchilari o’rtasidagi muomala va ular o’rtasidagi munosabatlar qay darajadaligiga bog’liq.
Inson, hozirgi zamon psixologiyasining tasdiqlashicha, muhitning ajralmas bir bo’lagi bo’lib, uning dunyoga bo’lgan munosabati muhitning o’zgarishiga obhektiv ta’sir etuvchi faktor sifatida namoyon bo’ladi.
Bu holatlarning har biri mahlum ko’nikmalarning shakllanishiga ta’siri bilan, shu bilan birga, ko’rsatilgan holatlar, albatta, o’quvchilarning bir-birlari bilan muomalasi asosiga va bunday munosabatlarning boshqa o’quvchilar guruhiga bevosita ta’siri bilan xarakterlanadi. SHu bilan birga, tarbiyalovchi holatning tarbiyaviy metod sifatidagi eng kuchli tomoni ayrim o’quvchilar faoliyati va xulqini zarur usullar bilan qurollantirishdan, umumiy holatda esa zarur bo’lgan turlicha munosabatlarning ishtirokchilar o’rtasida shakllanishiga yordam berishdan iborat.
Aniq tarbiyaviy vazifalar bilan bog’liq bo’lgan maxsus o’yin holatlarini yaratishda ham tarbiyaviy holatlarning ahamiyati kattadir.


Rag’batlantirish metodlari
Rag’batlantirish (stimullash) deganda, fikrlashga, his etishga va faoliyatga jalb etish, turtki berish, kuch berish tushuniladi. U yoki bu omilning o’quvchi shaxsiga ta’sirini mustahkamlash va kuchaytirish maqsadida stimullovchi metodlar qo’llaniladi va bularning ichida eng ko’p qo’llaniladigani musobaqalarni rag’batlantirishdir.
Ushbu guruh metodlari tarbiyachi foydalanadigan juda ham nozik qurolki, u tez o’zgaruvchan xarakterga hamda doimiy rivojlanishdagi, bir vaqtning o’zida ham effekt javob kuchiga, ham effekt ta’sir kuchiga ega bo’lib, shaxs bilan muloqot davomida qo’llaniladi. SHuning uchun ham ushbu metoddan foydalanuvchining obro’si alohida ahamiyat kasb etadi. Mazkur guruh metodlaridan foydalanishda ularning harakat mexanizmi har tomonlama o’rganilgan va tajribada ko’p sinovdan o’tkazilgan bo’lishi kerak.
Qadimdan xalqimizda turli sport o’yinlari (uloq, kurash, dasta-chikaldak, chovgon singari), askiya payrovlari kabilardan bolalarni tarbiyalashda juda ustalik bilan foydalanib kelingan.
Hozirgi davrda ham musobaqalardan mehnat, ijtimoiy faoliyat, o’qishda eng yaxshi natijalarga erishish uchun, orqada qolayotganlarni ilg’orlar safiga ko’tarish, turli ijodiy faollik, tashabbus, ijodkorlik, mashuliyat va o’zaro hamkorlikni rivojlantirish maqsadida foydalaniladi.
Odatda, musobaqalarni turli sinflar o’rtasida eng yaxshi o’zlashtirish bo’yicha o’tkazish, shuningdek, eng ko’p sher yodlash, eng ko’p misol yechish, eng yaxshi taklif, eng toza daftar, eng pokiza kitob, eng ko’p daraxt, gullar o’tqazish, sinfni namunali saqlash kabi yo’nalishlarda o’tkazish maqsadga muvofiq.
Musobaqalar, odatda, guruhlar o’rtasida, yakka tartibda, jamoalar orasida o’tkaziladi.
Musobaqalarni tashkil etish va o’tkazish davomida oshkoralik, aniqlik, natijalarni qiyoslash, halollik, do’stlik, ilg’or tajribalarni amaliyotda qo’llash va rag’batlantirish qoidalariga amal qilish kerak.
Rag’batlantirish - ayrim o’quvchilar yoki jamoalar xulqi va faoliyatini jamoatchilik tomonidan ijobiy baholash usuli hisoblanadi. Uning stimullovchi roli o’quvchi tomonidan bajarilayotgan va amalga oshirilayotgan ishning hayotdagi talqinini jamoatchilik tomonidan tan olinishidir. O’quvchi bunday bahodan qoniqish hosil qila borib, unda o’zidagi kuch, imkoniyatga ishonchi ortadi. SHuni nazarda tutish kerakki, mahqullash va rag’batlantirish har doim ham, hamma yerda ham bir xil natija beravermaydi. Rag’batlantirishning tarbiyaviy ahamiyati tarbiyaviy ishning natijasidagina emas, balki uni keltirib chiqaruvchi motiv va faoliyat usullarida hamda baholanib borilishida ko’rinadi. Bolani o’z intilishlarining moddiy rag’batlantirilishi emas, balki tarbiyachi tomonidan mahqullanishi qimmatli ekanligiga o’rgatib borish kerak. Ozgina qilingan ishga ham mukofot kutishdan yomoni yo’q.
Rag’batlantirishga, ayniqsa, yetarli darajada qathiyatli bo’lmagan bolalar ko’proq muhtoj bo’ladi. Rag’batlantirish metodidan kichik va o’smir yoshidagi bolalar tarbiyasida foydalanish yaxshiroq samara beradi. CHunki bu yoshdagi bolalar o’z xulqi va faoliyatini baholashga o’ta sezgirlik, chanqoqlik bilan qaraydilar. O’qituvchi ortiqcha erkalatib yuborilgan yoki e’tibordan chetda qolgan o’quvchilarga alohida diqqatini qaratmog’i zarur. Rag’batlantirishning tarbiyaviy ta’sir kuchi ko’pchilik tomonidan obhektiv qo’llab-quvvatlanishiga bog’liq.
Rag’batlantirishning ko’plab usullari mavjud bo’lib, shulardan, mahqullash, maqtash, ishonch bildirish, qayd etish, buyruq yo’li bilan minnatdorchilik bildirish, ko’pchilik oldida mukofotlash, rasmga tushish va boshqalarni keltirish mumkin.
Shuningdek, xalqimiz pedagogik tajribasida yana hali nazariy asoslashni taqozo etadigan juda ko’plab rag’batlantirish usullari mavjudki, ularni aniqlab, tarbiya tizimida unumli foydalanish imkoniyatlarini ochib berishni talab etiladi.
Pedagogika nazariyasi va amaliyotida jazolash metodiga nisbatan qarashlar bir-biriga zid. Qadimdan ota-bobolarimiz bu metodning samarasi kam ekanligini aytib kelganlar. Lekin, shu bilan birga, jazolash shunday tarbiya metodiki, u bolani ijtimoiy mehyor va qoidalarga, odob va axloqqa zid mahlum salbiy xatti-harakatlardan qaytarish, uning xulqini o’zgartirish usuli sifatida qo’llanilib kelinadi.
Jazolash bola xulqiga o’zgarishlar kiritadi, uning qaerda va nimada xato qilganligini anglab yetishiga, o’zidan qoniqmaslik, uyat hissining shakllanishiga yordam beradi.
Jazo bolaga ma’naviy, ruhiy, axloqiy yoki jismoniy jihatdan ziyon yetkazmasligi zarur. SHuningdek, shaxsni kamsitish, ko’pchilikdan yotsirash, qochish kabi sifatlarning, egoistik qarashlarning yuzaga kelishiga olib kelmasligi kerak.
Har qanday jazo u yoki bu harakatlarni keltirib chiqaruvchi sabablarni tahlil qilish, isbotlashdan iborat. Tasodifan yoki o’ylab qilingan harakatlarni bir-biridan ajrata bilish, ushbu kamchilikni keltirib chiqaruvchi motivlarni tez ilg’ab olish va baho berish tarbiyachidan pedagogik sezgirlik va mahorat talab qiladi.
Hech qachon taxminan, bilmay yoki ataylab jazolamaslik zarur.
Rag’batlantirish va jazolash metodlaridan foydalanishga nisbatan qo’yilgan pedagogik talablar:
1. Rag’batlantirish  va  jazolash  biron-bir tarbiya maqsadini mustaqil hal etib bermaydi, balki ushbu metodlar asosiy metodlar guruhining ta’sir kuchini oshirishga yordam bermog’i lozim.
2. Ushbu metodlar guruhi faqat tarbiyaviy ahamiyat kasb etmog’i kerak.
3. Ushbu metod guruhi sodir bo’lgan holatni, motivlarni keltirib chiqargan sabablarni, yosh va o’ziga xos xususiyatlarni, shaxs obro’sini hisobga olmog’i lozim.
Ushbu metod guruhining kuchi uni qo’llayotgan tarbiyachi yoki shaxsning jamoa yoki o’sha guruhdagi obro’siga bog’liq.
Doim bitta shaxsni rag’batlantirish yoki jazolash metodning ta’sir kuchini yo’qotadi.
Ushbu metodlar guruhi shaxsni hurmat qilish, undagi eng yaxshi insoniy sifatlarga tayanish asosida qo’llanilsa, maqsadga muvofiq bo’ladi.
Jazolashning ko’rinishlari: ogohlantirish, xayfsan ehlon qilish, muomalani o’zgartirish, turg’izib qo’yish, uyaltirish, darsdan chiqarib yuborish, maktabdan haydash va boshqalar.

Tarbiyada nazorat va o’z-o’zini nazorat hamda o’z-o’zini baxolash metodlari.
Yaxlit pedagogik jarayonni boshqarish qayta aloqasiz mumkin emas, chunki bunday aloqa o’sha jarayon natijalari tavsifini ifodalaydi. Ushbu vazifani bajarishda esa nazorat, o’z-o’zini nazorat va o’z-o’zini baholash metodlari yordam beradi.
Tarbiya jarayoni samaradorligini baholash uchun tarbiyalanuvchining faoliyatini, xulqini o’rganish zarur, chunki insonni uning harakatlari, bevosita faoliyati orqali baholash mumkin. Tarbiya samaradorligi deganda, erishilgan natijalarning darajasini, qo’yilgan tarbiya maqsadlariga to’g’ri kelishini tushunamiz.
 O’quvchilarning tarbiyalanganlik ko’rsatkichlarini ularning yechimga muvofiq keladigan barcha asosiy faoliyatdagi qatnashuvi darajasi bilan belgilash mumkin bo’ladi. Bu o’rinda o’quvchilarning o’yin, o’quv, mehnat, ijtimoiy va boshqa sohalardagi ishtiroki natijalari ko’zda tutiladi.
Maktab o’quvchilari tarbiyalanganligining muhim ko’rsatkichlarini ularning tengqurlari bilan, kattalar bilan jamoadagi muomalasi va munosabatlari ham belgilab beradi. O’quvchilarning muomala va xulqiy harakatlari ko’p jihatdan shaxsga tarbiyaviy ta’sir natijalarini ifodalaydi.
SHaxsning tarbiyalanganlik ko’rsatkichini uning axloqiy, siyosiy, ma’naviy va boshqa sohalardagi ma’lumoti, bilim darajasi ham ko’rsatib beradi. Yuqoridagi ko’rsatkichlarning har biri alohida olib qaralmaydi, chunki shaxs ongi, harakati, xulqi va muomalasini bir-biridan ajratgan holda aniqlab bo’lmaydi. Har qanday faoliyatni alohida qismlarga bo’lish, taqsimlashni shartli ravishda tushunmoq kerak, chunki uni bo’lish o’quvchilar tarbiyalanganlik darajasini qismlarga, elementlarga bo’lib o’rganish uchun kerakligini nazarda tutish zarur. Xuddi shu fikrni tarbiyaning mahlum metodlari va uning samaradorligini baholashni shartli ravishda ajratish to’g’risida ham aytish mumkin.
Pedagogik faoliyatni umumiy tahlil etishdan ko’zlangan maqsad tarbiya jarayonining kechish holatlarini ifodalovchi natijaviy va protsessual komponentlarni baholashdan iborat. Tarbiyachilarning o’z harakatlarini, ularning o’quvchilarga yondashuvining to’g’riligi, ular qo’llayotgan muomala stilining xarakteri, o’zaro ta’sirini, o’quvchilarning tashabbusi va mustaqilligini rivojlantirishga ularning ta’sirini baholashi zarur. Natijaviy va jarayonli ko’rsatkichlarni uzviy birlikda ko’rib chiqish tarbiya jarayonini o’rganishning obhektivligini tahminlaydi.
Nazorat metodining asosiy ko’rinishlari quyidagicha: o’quvchini pedagogik kuzatish; uning-tarbiyalanganligini aniqlashga yo’naltirilgan suhbatlar, so’rovlar, foydali faoliyat natijalarining tahlili; u yoki bu mashuliyatli topshiriqlarni bajarish, tarbiyalanuvchi xulqini o’rganish maqsadida yaratilgan holatlar va boshqalar. 
Ushbu metodlarga tavsif berib o’tamiz: 
1. Pedagogik kuzatish shaxs faoliyati, muomalasi, xulqi va ularning o’zgarish dinamikasini yaxlitligicha o’rganish va ularni bavosita idrok etish uchun qo’llaniladi. Kuzatishning turli ko’rinishlari mavjud: bevosita va bavosita, ochiq va yopiq, uzluksiz va chegaralangan, monografik va qisqa kuzatish.
Pedagog kuzatishdan muvaffaqiyatli foydalanish uchun uni mahlum bir maqsad bilan olib borishi, shaxsni o’rganish dasturini o’zlashtirishi, uning tarbiyalanganligini bildiruvchi belgilar va mezonlar bilan qurollanishi kerak bo’ladi.
Kuzatish maqsadli, rejali, sistemali xarakter kasb etishi zarur. Eng muhimi, kuzatilayotgan obhekt to’g’risidagi dalillarni qayd etish tizimini yaxshilab o’ylab olish kerak.
Masalan, kuzatish daftariga yozib borish, kuzatish xaritasiga maxsus belgilar qo’yish, magnitafon yoki yozuvlarda qayd etish.
2. Suhbatlar tarbiyalanuvchilarning axloqiy, siyosiy muammolardan to’liq xabardorligini, xulqiy mehyor va qoidalarni bilishini, mazkur mehyor va qoidalardan chetga chiqish sabablarini aniqlash maqsadida o’tkaziladi. Bu vaqtning  o’zida  tarbiyachi  o’quvchilarning  fikr-mulohazalarini alohida qayd etib boradi va bu orqali o’z tarbiyaviy ta’sirining sifatini, bolalarning bir-birlariga munosabati, e’tibori, e’tiborsizligi va boshqa shu kabilarni ham baholab boradi.
3. Sinfdagi psixologik muhit, o’zaro do’stlik, jamoa ahzolari o’rtasidagi o’zaro munosabatlar yoki nosog’lom kayfiyatlarni aniqlash maqsadida turli ko’rinishdagi so’rovlar o’tkaziladi.
Bunday so’rovlar paydo bo’lgan ziddiyatlarni o’z vaqtida aniqlash va tez hamda ustalik bilan ularni bartaraf etish imkonini beradi. Bunday so’rovlarni qo’llash shunchaki oddiy ish emas, balki uni tuzishda va o’tkazishda mahlum qoidalarga rioya etish zarur, yahni savollar to’mtoq bo’lmasligi, tor mahno bermaydigan, o’quvchilarning javobga kuchi yetmaydigan bo’lmasligi, javoblar mazmuni tekshiruvchi uchun zarur ma’lumotlarni berishi kerak. Bunday savollarni tuzishga bo’lgan talablar pedagogika va psixologiya bo’yicha qo’llanmalarda yoki o’quvchilarni o’rganish bo’yicha tavsiyalarda bayon etilgan bo’lib, ular talabalarning pedagogik amaliyotga chiqishi oldidan beriladi.
O’quvchilarning, talaba yoshlarning mehnat, ijtimoiy, ma’naviy va boshqa sohalardagi faolliklarini, ularning tayyorgarlik darajasini aniqlash yuzasidan nafaqat suhbatlar olib borish, balki turli mavzularda tanlovlar, olimpiadalar, ko’riklar o’tkazish, chiqishlar tashkil etish ham mumkin.
4. Maktab o’quvchilari tarbiyasining qay darajada kechishini nazorat qilish uchun tajribali tarbiyachilar faoliyat natijalarini tahlil etish kabi murakkab metodlarni qo’llaydilar.
Masalan, o’qituvchi o’quvchini o’zining tarbiyalanganlik darajasini yanada to’laroq atroflicha kengroq ko’rsata olishga imkoniyat beruvchi faoliyat va munosabatlarga ongli ravishda jalb etadi. Bu bilan o’quvchiga o’zining salbiy va ijobiy tomonlarini aniqlash imkoniyati yaratilsa, ikkinchi tomondan, mana shunday oshkora muloqotlarga keyinchalik tayyorgarlik ko’rish imkoniyatlari ham ochib beriladi. Lekin bu metod tarbiyachi yoki tashkilotchilardan maxsus tayyorgarlik ko’rishni, ikki shaxs yoki guruhlardagi shaxslar imkoniyatlarini atroflicha o’rganishda zarur pedagogik mahoratni talab etadi.
Tarbiyaviy ishlarning borishini nazorat qilish o’quvchilarning tarbiyalanganlik darajasini, uning natijalarini baholash bilan birga o’qituvchi, tarbiyachilar va maktab jamoasining tarbiyaviy faoliyati darajasini butunicha baholashdan ham iboratdir. Bunday baholash mahlum qoida va talablarga amal qilingan holda olib boriladi.
O’qituvchi olib borayotgan tarbiyaviy ishlar natijalarini baholashda uning zamonaviy, ilg’or, ta’sirchan, samarali tarbiyaviy metod, shakl va vositalardan foydalana olish ko’nikmasini, konkret sharoit uchun metod, shakl, vositalarning o’zaro bir-biriga mos kelishini, o’quvchilarga differentsial yondasha olishini, tarbiyalanuvchilar xulqini asosli tarzda baholay olishini, o’quvchilarning mehnat, kasbiy tayyorgarligini, o’qituvchi va o’quvchilar o’rtasidagi o’zaro munosabatlar xarakterini belgilashda tarbiyachining o’rnini hisobga olish juda zarur.
Tarbiya samaradorligi borasida quyidagi ko’rsatkichlarni nazarda tutmoq lozim: o’quvchilarda ilmiy, ma’naviy, axloqiy, ijtimoiy-siyosiy dunyoqarashlarning yuzaga kelganligi; ularning voqea, hodisalarni davlatimiz ichki va tashqi siyosati nuqtai nazaridan tahlil etishi va baholay olishi; axloq-odob norma va qoidalarini o’zlashtirganligi; ichki tartib-intizom qoidalariga amal qilishi; davlatimiz qonun va farmonlarini yaxshi bilishi, ijtimoiy faollik, jamoa bilan ishlay olishi; yoshlar tashkiloti faoliyatida ishtirok etishi: tashabbuskorligi va muntazam faoliyat ko’rsata olishi; estetik va jismoniy barkamolligi va h.k.
Eng muhim, doimiy qoida - so’z va ish birligiga amal qilish tarbiyalanganlikning muhim ko’rsatkichi hisoblanadi.

0. Tarbiyaviy jarayon va tarbiya mazmunini modellashtirish 

Tarbiyaviy jarayonni modellashtirishda o‘quvchilarning hayoti va faoliyatini ta’lim muassasalarida pedagogik jihatdan to‘g‘ri uyushtirish uchun, ularning tashqi ta’sir etuvchi omillarga nisbatan ta’sirchan munosabatda bo‘lishini unutmaslik kerak. Pedagog va psixolog olimlarning tadqiqotlari shuni ko‘rsatadiki, shaxsga tashqi omillarning o‘zaro (xoh salbiy, xoh ijobiy bo‘lsin) ta’siri avvalo o‘quvchilarning o‘zaro munosabatlariga bog‘liq. O‘quvchilarning tarbiyaviy faoliyatini uyushtirayotganda o‘qituvchi yoki tarbiyachi tashqi ta’sir etuvchi omillarga nisbatan tarbiyalanuvchining munosabatini, kechinmalarini, qanday anglashini, baholashini ulardan o‘zi uchun nimalarni olayotganligini bilishi zarur. 
Tarbiya jarayonini modellashtirishda o‘quvchining nafaqat ongi, balki his-tuyg‘ularini ham o‘stirib borishga erishish lozim, unda jamiyatning shaxsga qo‘yadigan axloqiy talablariga muvofiq keluvchi xulqiy malaka va odatlar hosil qilinadi. Bunga erishish uchun o‘quvchining ongi, hissiyoti va irodasiga ta’sir etib boriladi. Tarbiya jarayoniga o‘qituvchi rahbarlik qiladi. U o‘quvchilarning ta’lim muassasasidagi tarbiyaviy faoliyatini belgilaydi, ularning ijtimoiy jarayonga faol kirib borishlarini o‘z xohish istaklari bilan tarbiyaviy faoliyatga faol ishtirok etishlari uchun shart-sharoitlar yaratadi.
Ijtimoiy jarayonda faol ishtirok etish orqali o‘quvchilarning mustaqilligi, ijodiy tashabbuskorligi ortib boradi. Ushbu faoliyatni modellashtirishda o‘qituvchi o‘quvchilar jamoasining manfaati va talab istaklarini e’tiborga olishi zarur. Bola o‘z xulqi, xatti-xarakati uchun jamoa oldida javobgarlikni sezishga erishgach, ijrochi emas, balki umumiy ishning faol qatnashchisi bo‘lib qoladi.
Ushbu holatlar tarbiya jarayonidagi ichki va tashqi qarama-qarshiliklarni bartaraf etishga yordam beradi. Jamiyatda axborot kommunikatsion texnologiyalarining jadal sur’atlarda rivojlanib borishi natijasida o‘quvchilar ko‘p vaqtlarini ta’lim va tarbiyaga mutlaqo aloqasi bo‘lmagan kommunikatsion texnologik ma’lumotlarga sarflamoqdalar (modul telefonlar, internet, kompyuter, DVD filmlar va boshqalar). Ushbu vositalardan oqilona foydalanishni o‘quvchiga o‘rgatish, ta’qiqlangan texnik vositalardan foydalanishni man etish, ularni nazorat qilish o‘qituvchilar va ota-onalarning hamkorlikdagi vazifalariga kiradi. O‘quvchilarning ko‘p vaqtlarini olayotgan keraksiz texnik ma’lumotlarni bartaraf etish uchun faqat modellashtirish asosida ish olib borish mumkin. O‘qituvchining tarbiyaviy ishlar rejasida ushbu muammolar yuzasidan turli mavzudagi suhbatlar uyushtirish rejasi o‘rin olishi lozim.
Bu jihat unutilsa, muayyan qarama-qarshiliklar vujudga keladi. Aks holda, xulq me’yorlari, axloq talablarini yaxshi tushunmay qolishi natijasida o‘quvchi ijtimoiy munosabatlarda beqaror, tasodifiy ma’lumotlarga va tashqi ta’sirlarga tez beriluvchan bo‘lib qolishi mumkin. 
Tarbiya jarayonida uning maqsadi, shakl va metodlari, shaxsning o‘z-o‘zini tarbiyalash va qayta tarbiyalash jihatlari muhim o‘rin tutadi. Ijtimoiy tuzum buyurtmasi asosida belgilangan tarbiyaviy faoliyatni amalga oshirishda ma’lum shart-sharoitlarning mavjudligi talab etiladi. Ushbu g‘oyalar yaxlit tarzda quyidagicha aks etadi:

Tarbiyani samarali modellashtirish uchun uning harakatlantiruvchi kuchini, har bir o‘quvchining tarbiya jarayonidagi faoliyatini yaxshi bilish kerak. Buning uchun o‘qituvchi quyidagi holatlarni unutmasligi lozim:
· tarbiyalanuvchi ruhiyatini puxta bilish;
· ota-onalar bilan muntazam aloqada bo‘lib, ular ishtirokida o‘quvchi bilan tarbiyaviy mazmunda suhbatlar o‘tkazish;
· o‘quvchining ichki dunyosini, xarakterini bilmasdan u bilan qo‘pol muomalada bo‘lmaslik, sodir etilgan xatoliklarni kechira olish;
· o‘quvchining qiziqishlarini, uni o‘rab turgan tashqi muhitni doimiy nazorat qilish;
· o‘quvchini qat’iy kundalik rejimga o‘rgatish va uni kuzatib borish;
· iste’dodini, qobiliyatini va o‘zi tanlagan kasbga moyilligini e’tiborga olib uni takomillashtirish;
· o‘quvchining bola ekanligini, adashishga, ba’zan xatoliklarga yo‘l qo‘yishini unutmaslik, ushbu salbiy holatlarni kechiktirmasdan tuzatib borish. 
Shaxsni shakllantirish, boshqarish, nazorat xarakteriga ega bo‘lib, bu borada belgilangan vazifalar tasodifiy harakatlar orqali emas, balki oldindan modellashtirilgan va puxta o‘ylangan rejalar asosida belgilanib hal etib boriladi.
Tarbiyaviy jarayonni modellashtirishda o‘qituvchi bilimli, raqobatbardosh yetuk kadrlarni tarbiyalash uchun javobgar shaxs ekanligini unutmasligi kerak. Ushbu vazifalar tarbiya texnologiyalari maqsadlaridan kelib chiqib belgilanadi. Mustaqil O‘zbekiston Respublikasida ayni vaqtda yosh avlodni tarbiyalab voyaga etkazish uchun tarbiyaning quyidagi umumiy vazifalarini hal etish o‘qituvchi-tarbiyachi zimmasiga yuklatilgan:
a) o‘quvchilarni ijtimoiy hayotga tayyorlash, ularda keng dunyoqarashni tarkib toptirish, o‘z shaxsiy turmushiga maqsadli yondashuv, reja va maqsad birligi hissini uyg‘otish;
b) o‘quvchilar ongini mustaqil davlatchiligimiz siyosatining tub mohiyati mujassamlashgan milliy mafkuramiz va umuminsoniy qadriyatlar, chuqur bilim va tafakkur, keng dunyoqarash bilan boyitib borish;
v) umuminsoniy axloq me’yorlari (odamiylik, kamtarlik, o‘zaro yordam, mehr-muhabbat, muruvvat, adolatli bo‘lish, insonparvarlik, axloqsizlikka nisbatan nafrat va hokazolar)ning mohiyatini anglashiga, muomala odobi, yuksak madaniyatni qaror toptirishga erishish;
g) o‘quvchilarda huquqiy va axloqiy me’yorlarga hurmat ruhida yondashish hissi va fuqarolik tuyg‘usi, ijtimoiy burchga mas’ullikni qaror toptirish; 
d) tabiatni muhofaza qilish, ekologik muvozanatni yuzaga keltirish borasida mas’uliyat hissini rivojlantirish;
e) vatanparvarlik tuyg‘usini shakllantirish, o‘zga millat va xalqlarni hurmat qilish, ularning huquq va burchlarini kamsitmaslik tuyg‘usini qaror toptirish;
j) O‘zbekiston Respublikasining ichki va tashqi siyosatiga to‘g‘ri va xolisona baho berishga o‘rgatish;
z) insonni oliy qadriyat sifatida qadrlash, rahm-shafqatli bo‘lish, uning sha’ni, or-nomusi, qadr-qimmati, huquq va burchlarini hurmat qilishga o‘rgatish.
Shu bilan birga tarbiya mazmunining asosiy yo‘nalishlari bo‘lmish, axloqiy, aqliy, jismoniy, ekologik, iqtisodiy, huquqiy va siyosiy tarbiyaning g‘oya va maqsadlari o‘qituvchi tomonidan modellashtirilib, bajariladigan vazifalar belgilab olinadi va amalga oshiriladi. Ushbu tarbiyaviy vazifalar mazmunini anglagan holda o‘qituvchi quyidagi faoliyatni olib borishi lozim: 
1) Axloqiy tarbiyani tashkil etish jarayonida o‘qituvchi ijtimoiy-axloqiy me’yorlar mazmunidan xabardor bo‘lishi, ularga milliy an’analarimiz, urf-odatlarimizdan kelib chiqib belgilangan axloqiy me’yorlarning ijtimoiy hayotdagi ahamiyatini bilishi, ijtimoiy-axloqiy me’yorlar (talab va ta’qiqlar) asosida o‘quvchilarda axloqiy ong va madaniyatni shakllantirishi.
2) Aqliy tarbiyani yo‘lga qo‘yish asosida – o‘quvchilarni ilm-fan, texnika va texnologiya borasida qo‘lga kiritilayotgan yutuqlar, yangilik va kashfiyotlardan boxabar etadi, ularga ijtimoiy va tabiiy fanlar bo‘yicha bilimlarni berish bilan tafakkuri shakllantiriladi, dunyoqarashi rivojlantiriladi.
3) Jismoniy tarbiyani tashkil etish jarayonida – o‘quvchilarni o‘z sog‘liqlarini saqlash va mustahkamlash, organizmni chiniqtirish, jismoniy jihatdan to‘g‘ri rivojlanishi hamda uning ishchanlik qobiliyatini oshirish borasida g‘amxo‘rlik qilish tuyg‘usini yuzaga keltiradi, ularda ko‘nikma va malakalarni hosil qilish, ularni maxsus bilimlar bilan qurollantirish, o‘quvchilarning yoshi, jinsiga muvofiq keladigan (kuch, tezkorlik, chaqqonlik, chidamlilik, sabot, mehnat, iroda va xarakterni qaror toptirish) jismoniy harakat sifatlarini rivojlantirish.
4) Estetik tarbiyani olib borish jarayonida o‘qituvchi o‘quvchilarda estetik his-tuyg‘u, estetik didni tarbiyalaydi, ularning ijodiy qobiliyatlari, estetik ehtiyojlari va go‘zallikni sevish, go‘zallikka intilish tuyg‘ularini rivojlantiradi, estetik madaniyat rivojlantiriladi.
5) Ekologik tarbiyani olib borish bilan – o‘quvchilarga ekologik bilimlar berish asosida shaxs, jamiyat va tabiat uyg‘unligi hamda aloqadorligi haqidagi ma’lumotlar tushuntiriladi, ularda ekologiyaning insoniyat, jamiyat taraqqiyotidagi o‘rni va mohiyati borasidagi tushunchalar qaror toptiriladi, o‘qituvchi o‘quvchilarda tabiatga nisbatan ehtiyotkorona va mas’uliyat bilan munosabatda bo‘lish, tabiatni asrash to‘g‘risida g‘amxo‘rlik qilish kabi tuyg‘ularni tarbiyalaydi.
6) Iqtisodiy tarbiyani tashkil etish jarayonida o‘qituvchi o‘quvchilarga iqtisodiy bilimlarni berish asosida mamlakatda iqtisodiy barqarorlikni ta’minlash uchun bozor infrastrukturasi qoidalariga amal qilish, ichki bozorni to‘ldirish, kichik va o‘rta biznesni yaratish borasidagi faoliyatga faol ishtirok etish ko‘nikma va malakalarini hosil qildiradi, inson mehnati bilan asrlar davomida bunyod qilingan moddiy va ma’naviy boyliklarni asrash borasida qayg‘urish tuyg‘ularini qaror toptiradi, iqtisodiy madaniyatni shakllantiradi.
7) Huquqiy tarbiyani tashkil etish jarayonida o‘quvchilarga davlatimiz Konstitutsiyasi, davlat haqidagi ta’limot, fuqarolik, oila, mehnat, xo‘jalik, ma’muriy sud ishlarini yuritish va boshqarish huquqlarining ma’nosi tushuntiriladi, ular ongiga ijtimoiy-huquqiy me’yorlarning shaxs va jamiyat hayotidagi ahamiyati haqidagi tushunchalar singdiriladi, huquqiy munosabat va madaniyat mohiyati yuzasidan tasavvurga ega bo‘lishni ta’minlaydi.
8) G‘oyaviy-siyosiy tarbiyani tashkil etish jarayonida o‘qituvchi o‘quvchilarga siyosiy bilimlarni berish, O‘zbekiston Respublikasi Konstitutsiyasi, fuqarolik jamiyati asoslari, milliy davlat tuzilishi, davlat organlari faoliyati, shuningdek, O‘zbekiston Respublikasining ichki va tashqi siyosati mazmunini to‘g‘ri tushunishni ta’minlash asosida siyosiy faoliyat yuzasidan ko‘nikma va malakalarni tarkib toptiradi, siyosiy madaniyat me’yorlari shakllantiriladi.

[bookmark: _Toc247604267] Tarbiya qonuniyatlari va tarbiya mazmuni tamoyillarini modellashtirish 
Tarbiya texnologiyasida tarbiya jarayoni, mazmun va mohiyatidan kelib chiqib belgilangan vazifalarni o‘qituvchi amalga oshirishi uchun uning o‘ziga xos qonuniyatlarini anglab olish muhim ahamiyatga ega.
 Tarbiyaning eng muhim qonuniyatlaridan biri aniq maqsadga yo‘naltirilganligidir. Zamonaviy talqinda tarbiya jarayoni o‘qituvchi va o‘quvchilar o‘rtasidagi muayyan maqsadga erishishga qaratilgan samarali hamkorlik. Zero, tarbiya jarayonida o‘qituvchi va o‘quvchilarning birgalikdagi faoliyatlari tashkil etiladi, boshqariladi va nazorat qilinadi. Yagona maqsadga erishish yo‘li zamonaviy tarbiya jarayonining maqsadini tavsiflaydi. 
Tarbiya jarayoni ko‘p qirrali jarayon bo‘lib, unda tarbiya mohiyatini yoritishga xizmat qiluvchi ichki va tashqi (subyektiv va obyektiv) omillar ko‘zga tashlanadi. Subyektiv omillar shaxsning ichki ehtiyojlari, qiziqishlari, hayotiy munosabatlari mazmunini anglashga yordam bersa, obyektiv omillar shaxsning hayot kechirishi, shakllanishi, hayotiy muammolarni ijobiy hal etish uchun sharoit yaratadi. Tarbiya jarayonining tashkil etilishi va boshqarilishida nafaqat o‘qituvchi faoliyati, balki o‘quvchining yosh va psixologik shaxsiy xususiyatlari, o‘y-fikrlari, hayotiy qarashlari ham muhim ahamiyatga ega.
Tarbiya jarayonining yana bir qonuniyati uning uzoq muddat davom etishidir. Tarbiya natijalari tez sur’atda yaqqol ko‘zga tashlanmaydi. O‘zida insoniy sifatlarni namoyon eta olgan shaxsni tarbiyalab voyaga etkazishda uzoq muddatli davr talab etiladi. Shaxsning muayyan vaqtning o‘zida, turli-tuman qarashlar mavjud bo‘lgan bir sharoitda harakat qilishi tarbiya jarayonini murakkablashtiradi. Ta’lim muassasalarida olib borilayotgan tarbiyaviy jarayon shaxs ongi va dunyoqarashini shakllantirishda muhim o‘rin tutadi. Binobarin, yoshlik yillarida insonning asab tizimi yuqori darajada ta’sirchan hamda beqaror bo‘ladi. Shu bois tarbiyada muvaffaqiyatga erishish uchun o‘quvchilik yillarida shaxsga to‘g‘ri tarbiya berish lozimligi talab etiladi. 
Tarbiya jarayonining yana bir qonuniyati uning uzluksizligidir. Ta’lim muassasalarida olib borilayotgan tarbiya jarayoni bu – o‘qituvchi va o‘quvchilarning birgalikdagi uzluksiz, tizimli harakatlari jarayonidir. O‘quvchilarda ijobiy sifatlarni qaror toptirishda yagona maqsad sari yo‘naltirilgan, bir-birini to‘ldiruvchi, boyitib boruvchi, takomillashtiruvchi faoliyat alohida ahamiyat kasb etadi. Shu bois oila, ta’lim muassasalari, jamoatchilik hamkorligida tashkil etilayotgan tarbiyaviy tadbirlarning uzluksiz o‘tkazilishiga erishish maqsadga muvofiqdir.
O‘quvchilarni tarbiyalashda ta’lim muassasasi yetakchi o‘rin egallasa ham, o‘quvchilarga uzluksiz tarbiyaviy ta’sir o‘tkaza olmaydi, chunki, o‘quvchilar belgilangan ma’lum muddatda ta’lim muassasasida, o‘qituvchining tarbiyaviy ta’siri ostida bo‘lib, qolgan bo‘sh vaqtining asosiy qismini oilada, ko‘chada, jamoat orasida o‘tkazadilar. Kuzgi, qishki, bahorgi va ayniqsa, yozgi ta’tillar davrida o‘quvchilar ta’lim muassasai o‘qituvchilari ta’siridan chetda qoladilar. Demak, ta’lim muassasalarida o‘quvchilarni tarbiyalash vaqt jihatidan chegaralangan bo‘lib, sinfdan va maktabdan tashqarida amalga oshiriladigan tarbiyaviy ishlardan holi vaqtda ular o‘qituvchi yoki tarbiyachining ta’siri hamda nazoratidan uzoqlashadilar. Ayni vaqtda, respublikamizda o‘quvchilarning ta’lim muassasalaridan uzoqlashtirmaslik maqsadida qo‘shimcha ta’lim muassasalari faoliyat olib bormoqda. Qo‘shimcha ta’lim muassasalarida o‘quvchilar xususiy fanlar hamda xorijiy tillarni mukammal o‘zlashtirishlari, texnik va badiiy yo‘nalishlar bo‘yicha bilim olishlari, amaliy faoliyat ko‘nikma va malakalariga ega bo‘lishlari mumkin. Qo‘shimcha ta’lim muassasalarida tashkil etilayotgan turli yo‘nalish va mavzulardagi uchrashuvlar, ko‘rgazmalar, ko‘rik-tanlovlar, suhbatlar o‘quvchilarning tafakkurini boyitishda, ularda mustahkam xarakter va irodani tarkib toptirishda muhim o‘rin tutmoqda.
Tarbiya jarayonining yana bir qonuniyati – bu uning yaxlit holda tizimli tashkil etilishidir. Yaxlitlik shundan iboratki, tarbiya jarayonining maqsadi, mazmuni va metodlarining birligi shaxsni shakllantirish g‘oyasini amalga oshirish uchun xizmat qiladi. Bizga ma’lumki, shaxs ma’naviy-axloqiy sifatlarni navbatma navbat emas, balki yaxlit tarzda o‘zlashtira boradi, shu bois pedagogik ta’sir ham yaxlitlik, tizimlilik xarakteriga ega bo‘lishi lozim. Tarbiya jarayonining yaxlitlik, tizimlilik xususiyati qator pedagogik talablarga amal qilish, o‘qituvchi va o‘quvchilar o‘rtasidagi hamkorlikni qaror toptirishni talab etadi.
Tarbiyaning yana bir qonuniyati shundan iboratki, bu jarayon ikki tomonlama aloqa xususiyatiga ega bo‘lib, unda o‘quvchining o‘zi ham faol ishtirok etadi. Ikki tomonlama aloqa ikki yo‘nalishda, ya’ni, o‘qituvchining o‘quvchiga ko‘rsatadigan ta’siri (to‘g‘ri aloqa) hamda o‘quvchining o‘qituvchiga nisbatan munosabati (teskari aloqa) tarzida tashkil etiladi. 
Tarbiyaning pedagogik texnologiya nazariyasi g‘oyasiga muvofiq, endilikda o‘quvchi tarbiya jarayonining obyektigina bo‘lib qolmasdan, subyekti sifatida ham faoliyat ko‘rsatishi mumkin. Shuning uchun o‘qituvchi o‘quvchining ichki imkoniyatlari, unga nisbatan bo‘layotgan tashqi ta’sirlar va axborot manbalarini inobatga olishi zarur. Agarda mazkur talab unutilsa, shaxsni tarbiyalash qiyinlashadi yoki barcha urinishlar samarasiz yakun topadi. Mana shundan tarbiya jarayonining yana bir xususiyati – tarbiyada qarama-qarshilikning mavjudligi kelib chiqadi. Ushbu qarama-qarshiliklar o‘quvchilarga o‘z tushunchalariga muvofiq paydo bo‘lgan dastlabki sifatlar o‘rtasida yoki o‘quvchilarga qo‘yiladigan talablar bilan ularni bajarish imkoniyatlari o‘rtasidagi ziddiyatlarning kelib chiqishi uchun zamin yaratadi.
Undan tashqari ushbu qarama-qarshiliklar ko‘pincha o‘quvchining ongi bilan xulqi bir-biriga muvofiq bo‘lmasligidan, o‘qituvchi va tarbiyachilarning o‘quvchilar yosh psixologik, fiziologik xususiyatlarini (fe’l-atvori, xarakteri, qiziqishlari, jismoniy, ruhiy hamda fiziologik jihatdan sog‘lomligi) yaxshi bilmasliklari oqibatida sodir bo‘ladi. 
Demak, tarbiya jarayonida quyidagi qonuniyatlar modellashtirish xususiyatini o‘zida namoyon etadi:

O‘qituvchi tarbiya mazmunini shaxsning barkamol inson darajasida shakllanishiga qo‘yiluvchi ijtimoiy talablar mohiyatini anglagan holda modellashtiradi. Ushbu modellashtirilgan mohiyat ijtimoiy-iqtisodiy taraqqiyot, ijtimoiy muhitda kishilar bilan o‘zaro munosabatlar darajasi, shuningdek, jamiyat mafkurasi g‘oyalari asosida belgilanadi. Modellashtirish asosida o‘qituvchi quyidagi zamonaviy tarbiya mazmunining tamoyillarini belgilab oladi:
1. Maqsadning aniqligi. O‘zbekiston Respublikasi ijtimoiy-siyosiy mustaqillikka erishgan dastlabki yillardayoq yosh avlodni tarbiyalashda aniq maqsadlar belgilab olindi. 1997-yilda qabul qilingan O‘zbekiston Respublikasining «Ta’lim to‘g‘risida»gi Qonuni hamda «Kadrlar tayyorlash Milliy dasturi»da ko‘rsatilgan vazifalarga asosan tarbiyaning asosiy maqsadi – erkin, ijodkor, mustaqil fikrga ega bo‘lgan komil inson va malakali mutaxassisni tarbiyalab voyaga etkazishdan iborat. Ushbu maqsadga erishish yo‘lidagi asosiy vazifa – bo‘lajak kadrlar salohiyatini har tomonlama yuksaltirish, ularda madaniyat va ma’naviyat unsurlarini shakllantirish, ya’ni, har bir shaxsning kasbiy bilimlarni puxta egallashda aqliy, axloqiy, jismoniy, estetik, iqtisodiy, ekologik, huquqiy, siyosiy jihatdan ko‘nikma va malakalarini rivojlantirishdir.
2. Birgalikdagi faoliyat. O‘qituvchilar o‘quvchilar ma’naviy madaniyatini shakllantirishning eng yaxshi namunalarini izlashi, shu asosda tarbiyaviy faoliyatni hayotiy me’yor va qadriyatlar bilan mutanosibligini ta’minlashi, o‘quvchilarning tarbiyaviy dunyosiga chuqur kirib borib, o‘zaro yaxshi munosabatlar asosida ularning axloqiy tafakkurini shakllantirishi lozim. O‘qituvchining pedagogik mahorati, tarbiyaviy faoliyatda doimo o‘rnak bo‘lishi o‘quvchilar faolligini ta’minlaydi. Zero, dunyoqarashi hali mukammal shakllanmagan o‘quvchilar uchun o‘qituvchilarning ma’naviy dunyosi, hayotiy tajribalari, ularning shaxsiy namunalari ulkan tarbiyaviy ta’sir kuchiga ega. 
3.O‘z-o‘zini anglash. Barkamol avlodni tarbiyalashdan asosiy maqsad, yoshlarda e’tiqod, demokratik qarashlar va ijtimoiy hayotda o‘z mustaqil fikriga va mustahkam pozitsiyasiga ega bo‘lish shakllantiriladi. Insonning hayotda o‘z-o‘zini anglashi, tarbiya mazmunining eng muhim unsurlaridan biri sanaladi. O‘quvchilar o‘zlarining shaxsiy hayoti va faoliyatlarini subyekt sifatida e’tirof etib, o‘z-o‘zlarini qanday anglashi bilan tavsiflanadilar. Inson kamolotida fuqarolik, kasbiy va axloqiy jihatdan o‘z-o‘zini anglashi muhim ahamiyatga egadir.
4. Iroda erkinligi. Tarbiya jarayoni o‘qituvchi tomonidan oqilona tashkil etilsa, bir vaqtning o‘zida o‘qituvchi va o‘quvchilar ma’naviyatini boyitadi. Agar o‘qituvchi o‘quvchilarning qiziqishini, faoliyatini, o‘rtoqlik va fuqarolik burchini his etishini, mustaqillikka intilish tuyg‘ularini anglab, uni takomillashtirib borsa, o‘quvchida yuksak iroda va erkinlik tuyg‘ulari shakllanib boradi. 
5. Tarbiyaning shaxsga yo‘naltirilganligi. Mazkur g‘oya barcha ta’lim muassasalari amaliyotining markaziy nuqtasida o‘qituvchilarning tarbiyaviy ishlar dasturida, turli tarbiyaviy maqsadlarga yo‘naltirilgan tadbirlarda, tarbiyaning shakl, metod va vositalarida asosan o‘quvchi shaxsi turganligini anglatadi. Tarbiyaviy jarayonda uning shaxsiy xususiyatlari, qiziqishlari, o‘ziga xos xarakteri, o‘z qadr-qimmatini anglash tuyg‘ulari modellashtirish asosida rivojlantirilib boriladi.

6. Jamoaning ta’siri. O‘quvchilarda barkamol insonga xos xususiyatlar avvalo sinf jamoasida rivojlantiriladi. Sinf jamoasining tarbiyaviy ta’siri ostida o‘quvchining bir-birlariga nisbatan ijobiy munosabatlari qaror topadi, jamoa yordamida o‘quvchi har tomonlama kamolotga erishadi, dunyoqarashi shakllantiriladi, insonparvarlik va o‘zaro hamkorlik tuyg‘ulari rivojlantirilib boriladi. 
Zamonaviy tarbiya mazmunida ilgari surilgan g‘oyalarni modellashtirilishi yaxlit tarzda quyidagi ko‘rinishga ega: 
Tarbiya mazmunining mukammal belgilangan qonuniyatlari mavjud bo‘lib, u asrlar davomida har bir davrning talablariga mos ravishda takomillashtirilib kelingan. Tarbiya mazmunida tarbiyalanuvchining yoshi va ijtimoiy kelib chiqishiga qarab belgilangan tarbiyaviy maqsad va vazifalarga muvofiq ular tomonidan o‘zlashtirilishi lozim bo‘lgan bilim, ko‘nikma va malakalar, shaxs xulq-atvori hamda axloqiy sifatlari mujassamlashgan.
[bookmark: _Toc247604268]O‘quvchini yuqorida qayd etilgan tarbiyaviy jarayonlarning nima uchun kerakligi, ularning insonga nima bera olishi kabi masalalar qiziqtiradi. Ushbu tarbiyaviy faoliyatlarning har birini oqilona, jamiyat taraqqiyoti va milliyligimizga xos ravishda modellashtirib o‘quvchilar ongiga singdirish kerak.

Tarbiya texnologiyalarini qo‘llashda pedagogik vositalardan foydalanish
Tarbiyalanuvchilarning harakati faol bo‘lishi, ular bilan olib boriladigan tarbiyaviy faoliyat funksiyalari esa doimo almashinib, yangilanib turilishi lozim. Shuning uchun ham tarbiyalanuvchilarning faoliyati ustidan rahbarlik qilishda, o‘qituvchi pedagogik mahoratning boy tajribalariga ega bo‘lishi zarur. So‘nggi yillarda pedagogika fanida tarbiyaviy faoliyatni to‘g‘ri tashkil etishda yetakchi yondashuv sifatida turli pedagogik vositalar va metodlar qo‘llanilmoqda. Mazkur faoliyatni mukammal yo‘naltirish uchun quyidagi pedagogik vositalar va metodlardan foydalanish mumkin:
Pedagogik talab jamiyatda qabul qilingan xulq-atvor, ijtimoiy qoidalar, an’ana va urf-odatlarning muayyan me’yorlarini bajarish uchun o‘quvchiga qo‘yiladigan talablar majmui tushuniladi. Talab ijtimoiy xulq-atvor me’yorlarining yig‘indisi, real masala yoki biror-bir xatti-harakatlarning bajarilishi to‘g‘risidagi aniq ko‘rsatma sifatida ifodalanishi mumkin. Ushbu talablar bajarilish shartiga ko‘ra bevosita yoki bilvosita bo‘ladi. Bevosita ko‘rsatma yoki yo‘riqnomalar axloq me’yorlariga so‘zsiz bo‘ysunish ko‘rinishiga ega bo‘lishi lozim. Bilvosita talablar esa, iltimos, maslahat, imo-ishora ko‘rinishida taqdim etilib, bajarilishi, o‘quvchilarning o‘zlariga havola etiladi. Barkamol, har jihatdan kamolotga erishgan jamoada ko‘pincha bilvosita talablardan foydalaniladi.
Jamoada o‘zaro munosabatni tarbiyalash metodi jamoa a’zolarining birgalikdagi faoliyati va xulq-atvorlariga qo‘yiladigan talablarning aks etishidir. Jamoa bo‘lib va ayrim kishilar tomonidan jamoaning fikr-mulohazalarini ifoda etish uni amalga oshirish vositalariga o‘qituvchi rahbarlik qiladi. Tarbiyalanuvchilarning faoliyatini, xulq-atvoridagi ijobiy hislatlarni baholash asosida ularni rag‘batlantiradi, jamoada sog‘lom fikrni, o‘zaro yaxshi muhitni tarkib toptiradi, do‘stona munosabatlarni shakllantiradi.
O‘rgatish – bu tarbiyalanuvchilar uchun belgilangan axloqiy me’yorlarni ularning xulq-atvoriga singdirish, ko‘nikmalar hosil qilish kundalik faoliyatga aylantirish va doimiy bajarilishini tashkil etishdir. O‘qituvchi ushbu barqaror odatlarning shakllanishiga o‘quvchilarga yordam beradi. Belgilangan axloqiy va ma’naviy me’yorlarni kuzatish, shuningdek, mavjud qoidalarning (shaxsiy gigiyena, muomala va boshqalar) bajarilishi shaxs rivojlanishining ilk bosqichlarida yaxshi samara beradi. Tarbiyaviy vositalar tarbiyalanuvchilarga nimani, qanday va nima uchun bajarish kerakligini tushuntirish o‘qituvchidan talab etiladi. Bir vaqtning o‘zida o‘qitish, xatti-harakatlar bajarilishining tekshirilishini ham ko‘zda tutadi.
Mashq qilish fe’l-atvorga xos odatlarni, aniq sohada faoliyatning maqbul algoritmini shakllantirish maqsadida harakat usullarining ma’lum bir tartibda qaytarilishidan iborat. Mashq qilish metodining vositalariga oilada, ta’lim muassasasida va boshqa jamoat joylarida belgilangan tartibga rioya qilish, to‘g‘ri tashkil etilgan o‘quv faoliyati, bir maqsadga yo‘naltirilgan ijtimoiy topshiriqnomalar kiradi.
Bu keng ma’noda o‘qituvchi-tarbiyachi rahbarligida ijtimoiy me’yorlarga muvofiq xatti-harakatlar uchun shart-sharoitlar yaratuvchi, o‘quvchilar hayoti va faoliyatining to‘g‘ri tashkil etilishidir. Mashq qilish o‘rgatishga tayanadi, shuning uchun o‘qituvchi asosiy vazifani bajaradi. Rejalashtirish, ijro etish, baholashda jamoada faol bo‘lish o‘quvchining iqtidorini rivojlantiradi va axloqiy sifatlarini shakllantiradi. Biroq o‘rgatish va mashq qilishda o‘quvchilar faoliyatining ijobiy tomonlariga tayanish lozim va o‘z navbatida ularni shakllantirgandagina samara berishini hisobga olish zarur.
Tarbiyalanadigan holatlar – bu o‘qituvchi tomonidan ziddiyatli holatlarda mustaqil tarzda amalga oshiriladigan o‘quvchilarda ijobiy fe’l-atvor ko‘nikmalarini shakllantiruvchi murakkab vositalardan biridir. Buning uchun tasodifiy ziddiyatli holatlarni modellashtirish, guruhda nizolarni bartaraf etishda foydalanish, muammoni to‘g‘ri hal qilish yo‘llarini tanlash kabi vositalardan foydalaniladi.
Rag‘batlantirish – tarbiyalanuvchilarning qizg‘in faoliyatga moyillik ko‘rsatishga jalb etish maqsadida ma’naviy va moddiy rag‘batlantirish usullari va vositalarining yig‘indisidir. Mazkur metod tarbiyalanuvchi yoki guruhning ijobiy bahosi, xususiyatlarini ma’qullash va e’tirof etish, xatti-harakatlari va xulq-atvorining ifodasi sifatida ham qaralishi mumkin. U o‘quvchilarning o‘z faoliyatidan qoniqishini, o‘z kuchiga ishonch hissini, o‘z-o‘ziga ijobiy baho berishni yuzaga keltiradi, o‘quvchilarni axloqiy me’yorlar asosida xulq-atvorini yaxshilashga tomon rag‘batlantiradi. Rag‘batlantirish vositalariga o‘qituvchi va ota-onalarning, ta’lim muassasasi xodimlarining maqtovi, minnatdorchiligi, turli mukofotlar, “Faxriy yorliq”lar bilan taqdirlash yoki boshqa moddiy mukofotlar kiradi. Bunda tarbiyachining so‘z bilan maqtovi, minnatdorchilik bildirishi, imo-ishoralari, mimikasi va baholashi, rag‘batlantirish vositalari ko‘rinishida namoyon bo‘ladi. Rag‘batlantirish nafaqat natijani, balki faoliyatning sababi va usulini ham ma’qullashni, tarbiyalanuvchilar ijobiy faoliyatini ma’qullashning dalilini emas, balki uning moddiy hissasini qadrlashga o‘rgatishni tavsiya etadi. Rag‘batlantirishni ayniqsa, ko‘pincha kichik yoshdagi maktab o‘quvchilariga va o‘zlarining imkoniyatlariga ishonmaydigan o‘smirlarga berish talab etiladi. Katta yoshdagi o‘quvchilar uchun ham ulardan foydalanish tarbiyaviy samara beradi.
Tanqid asosida o‘qituvchi tomonidan tarbiyalanuvchilar shaxsiy sifatlarida namoyon bo‘ladigan salbiy odatlariga baho beriladi yoki jamoa faoliyatida ro‘y beradigan tasodifiy salbiy hodisalar o‘quvchilar bilan tahlil qilinib ko‘rib chiqiladi. Bunda, o‘qituvchi ma’lum bir maqsadga bog‘liq holda tanqidning turli usullarini vaziyatga qarab qo‘llaydi. Chunonchi, sinf jamoasida bir shaxsga taalluqli bo‘lgan yoki sinf jamoasiga nisbatan tanqid, kamchiliklarni bartaraf etishga undovchi rag‘batlantiruvchi tanqid, kutilmagan hodisalarni bayon etuvchi afsusli tanqid, jamoa bilan birgalikda ro‘y bergan kamchilik uchun qayg‘urish tanqidi, ta’nali tanqid kabilar.
Majburlash — bu o‘quvchining xulq-atvoriga qo‘yiladigan salbiy baholashning ifodasi, xulq-atvor me’yorlariga zid bo‘lgan xatti-harakatlari va bema’ni qiliqlarining muhokamasidir. Pedagogika fanida ushbu vosita tarbiyalashning eng so‘nggi metodi sifatida ifodalanadi. Ushbu metod turlari, qo‘llanilayotgan boshqa tarbiyaviy metodlar istalgan tarbiyaviy maqsadga erishishda imkoniyat bermagandagina, qo‘llanilishi mumkin.
XX asrning o‘rtalarida pedagogikada majburlashdan shaxsni kamsituvchi va salbiy oqibatlarga olib keluvchi tarbiyalash metodi sifatida foydalanish rad etilgan. Biroq, keyinchalik majburlashdan pedagogik jihatdan to‘g‘ri foydalanish qonuniy deb e’tirof etildi: u uyat, or-nomus tuyg‘ulari o‘quvchida bo‘lmaganda, uning xatti-harakati salbiy oqibatlarga olib keladigan holatlarda, tarbiyalanuvchining xulq-atvorini tuzatadi, unga xatosini tushunib etishga imkoniyat beradi.
Tarbiyaviy faoliyatda majburlash metodi shaxsning qadr-qimmatini kamsitmaydigan puxta o‘ylangan xatti-harakatlar asosida olib boriladi va uni amalga oshirishda bunday vositalarning tanlanishi chuqur tahlil talab qilinishini hisobga olish zarur. Ular qatoriga o‘qituvchining tanbehlari yoki qat’iy talablari, yanada jiddiy mas’uliyatga ehtimolli jalb etish to‘g‘risidagi ogohlantirish, jamoada muhokama qilish yoki pedagogik kengashga chaqirish, boshqa sinfga yoki maktabga o‘tkazish, umumta’lim muassasasidan haydashni kiritish mumkin.
Ilmiy pedagogik adabiyotlarda tarbiyalashning ko‘rib chiqilgan pedagogik vositalaridan tashqari shaxs bilan tarbiyaviy o‘zaro ta’sir ko‘rsatishning ayrim umumiy usullari ham o‘z aksini topadi. Ular qatoriga pedagogik faoliyatning yangi turlarini joriy etish, muomala ma’nosini o‘zgartirish, kabilarni kiritish mumkin. Biroq ularning mazmuni tarbiyalanuvchilarning ongiga ta’sir ko‘rsatishdan iborat hamda ma’no jihatidan yuqorida ko‘rib chiqilgan tarbiyalash metodlarini o‘z ichiga oladi.
Tajribali o‘qituvchi bir vaqtning o‘zida psixologik tarbiyaviy ta’sir metodlaridan ham foydalanish etarli darajada samara berishini biladi. Ta’kidlab o‘tilganidek, o‘qituvchi tomonidan qo‘llaniladigan pedagogik vositalar o‘quvchilarning ongiga yo‘naltirilgan. Pedagogik tajribalarning ko‘rsatishicha, og‘zaki bo‘lmagan ta’sir ko‘rsatish metodlari (mimika, pantomimika, imo-ishora, holat, xatti-harakatlar, ko‘zlarning ifodasi, ovoz intonatsiyasi), his-tuyg‘uga yo‘naltirilgan ta’sir ko‘rsatish metodlari (birgalikda qayg‘urish, g‘azablanish, xursand bo‘lish) va oqilona ta’sir ko‘rsatish metodlari (asosiy vosita — ishontirish) juda samarali hisoblanadi. Shu bilan birga psixologik metodlar ham, pedagogik metodlar bilan bir vaqtda qo‘llanilishi o‘qituvchining o‘quvchi shaxsiga tarbiyaviy ta’sir etishni kuchaytiradi.
Tarbiya texnologiyalarida foydalaniladigan, ko‘rib chiqilgan metodlar uning masalalarini yanada to‘liqroq hal etish uchun shart-sharoitlarni yaratgan holda, tarbiyalashning barcha shakllarida amalga oshiriladi. Biroq ularni tanlash, o‘zlashtirish va amalga oshirishda ko‘pgina omillarga, jumladan, milliy an’analar, urf-odatlar, pedagogikaga xos bo‘lgan holatlarga e’tibor berish zarur.
Barcha pedagogik holatlarda mutlaqo “to‘g‘ri” bo‘lgan tarbiyaviy metodlar mavjud bo‘lmaydi. O‘qituvchi tarbiyaviy maqsadlarga erishish uchun, odatda, muayyan vaqtga mo‘ljallangan, o‘zining pedagogik o‘zaro ta’sir ko‘rsatish strategiyasini yaratgan holda tarbiyaviy metodlar majmuasidan foydalanadi. Mohir o‘qituvchi o‘zining rang-barang tarbiyaviy metodlariga ega bo‘ladi va muayyan bir holat uchun ularning muqobil variantlarini topib qo‘llaydi. Tarbiyaviy metodlarni qo‘llashning o‘z texnikasi mavjud bo‘lib, u o‘qituvchining pedagogik mahoratiga bog‘liq. A.S.Makarenko aytganidek, “o‘quvchilar o‘qituvchining tarbiyachi sifatidagi ta’sirini, uning tashqi ko‘rinishidan, boy ma’naviyatidan, notiqlik san’atidan, so‘z intonatsiyasini mukammal o‘z o‘rnida qo‘llay olishidan, yuz ifodasidan o‘zlariga qabul qiladilar”. 

O‘quvchining tarbiya ko‘rganligini aniqlash (diagnostika) — bu o‘qituvchi tomonidan shaxslararo munosabatlar tizimida amalga oshiriladigan o‘quvchining shaxsiy xususiyatlari va sifatlarining shakllanganlik darajasini belgilovchi jarayondir. Uning natijalarini tahlil qilish asosida tarbiyalash texnologiyasi asosiy unsurlarining yo‘naltirilganligi va mazmunini aniqlashtirish yoki tuzatish amalga oshiriladi.
Ta’kidlash joizki, hozirgi vaqtda tarbiya ko‘rganlikni aniqlash (diagnostika) muammosi pedagogik aniqlashning (diagnostika) yangi yo‘nalishlaridan biri sifatida pedagog olimlarimiz tomonidan nazariy jihatdan ishlab chiqiladigan tadqiqot bosqichi hisoblanadi. Tarbiya ko‘rganlikni aniqlash, pedagogik ilmiy adabiyotlarda mukammal darajada o‘z aksini topmagan, bu esa uning tarbiyaviy texnologiyalarda ilmiy asoslangan holda amalga oshirilishini murakkablashtiradi. Bir vaqtning o‘zida ota-onalar kabi o‘qituvchilar va turli toifadagi tarbiyachilar ham, har doim uning natijalariga etarlicha subyektiv baho berolmaydilar. Buning natijasida aynan bir xil xarakterdagi o‘quvchilarning tarbiya ko‘rganlik darajasi har xil o‘qituvchilar va tarbiyachilar tomonidan turlicha baholanmoqda. Hozirgi vaqtda ishlab chiqilgan ilmiy-nazariy holatlarga tayanmasdan turib, ushbu kamchilikni hal etib bo‘lmaydi.
Eng avvalo, “tarbiya ko‘rganlik” tushunchasining mohiyatini anglab yetish zarur. Afsuski, hech bir lug‘atda ushbu daraja bevosita muammo sifatida qo‘yilib ilmiy ta’rif berilmagan. Shu bilan bir vaqtda bir qator pedagogik tadqiqotlarda, shaxsni o‘rab turgan ijtimoiy, biologik va geografik muhit, kishilar bilan o‘zaro munosabatida namoyon bo‘ladigan eng olijanob shaxsiy xususiyatlar tarbiya ko‘rganlikni belgilab berishi ta’kidlanadi. Tarbiya ko‘rganlikni aniqlash asosida shaxslararo munosabatlar tizimida amalga oshiriladigan o‘quvchining shaxsiy xususiyatlari va sifatlarining shakllanganlik (rivojlanganlik) darajasini ham o‘rganishga imkoniyat yaratiladi.
Tarbiya ko‘rganlik darajasini aniqlash jarayonining asosiy xususiyatlari pedagogika va psixologiyada, shuningdek, boshqa fanlarda ishlab chiqiladigan maxsus metodlar tizimini qo‘llash natijasida belgilanadi. Ya.S.Turbovskiy, N.V.Kuzmina, I.P.Rachenko, V.P.Simonov, A.V.Xristeva kabi pedagog olimlar ularni uch guruhga birlashtiradilar: ommaviy, an’anaviy va diagnostik metodlar.
Ommaviy metod sifatida dialektikaning asosiy qonuniyatlari — insonning miqdor o‘zgarishlaridan sifat o‘zgarishlariga o‘tishi, qarama-qarshiliklar birligi va kurashi, inkorni inkor etish qonuniyatlaridan foydalaniladi. Uning asosiy xususiyati shundaki, ular hech qanday istisnosiz, obyektiv reallikning barcha hodisalarini tahlil qilish uchun qo‘llaniladi, shu bilan birga, o‘qituvchilarga faqat so‘nggi natijalarni aniqlashtirib olishni talab etadi va o‘rganiladigan obyekt to‘g‘risida aniq ma’lumotlarni beradi.
Tarbiya ko‘rganlikni aniqlashning an’anaviy metodini amalga oshirish yanada aniq natijalarni olishga imkoniyat yaratadi. Ular allaqachon, etarli darajada ishlab chiqilgan va turli toifadagi o‘qituvchilar tomonidan qo‘llanilmoqda. Amaliyotda olib borilayotgan faoliyatlar natijasida, kuzatish metodi birmuncha maqbul hisoblanadi. Ushbu metod insonning shaxsiy faoliyati xususiyatlarini, ularning tabiiy (ilmiy, o‘yinli, kasbiy faoliyat va boshqalar) shart-sharoitlarda namoyon bo‘lishini tahlil qilish asosida o‘rganib chiqish tushuniladi. U o‘quvchilarning tarbiya ko‘rganlik darajasi to‘g‘risida xulosa chiqarishga imkoniyat beradigan xatti-harakatlari, xulq-atvorini muhokama qilishi, shaxsiy xususiyatlarida namoyon bo‘lishini tavsiflaydigan dalillarning tizimli, maqsadga muvofiq jamlanishini ko‘zda tutadi.
Tarbiya ko‘rganlikning eng ko‘p foydalaniladigan uslubi diagnostik metod bo‘lib, unda faoliyat individual diagnostik suhbat tariqasida olib boriladi. Ushbu metod pedagogik aniqlash (diagnostika) nuqtai nazaridan o‘quvchining tarbiya ko‘rganlik darajasini o‘zi, atrof-muhitdagi kishilar va obyektiv real hodisalar to‘g‘risida bildirgan fikr-mulohazalari asosida baholab, mazmunini tahlil qilish asosida o‘rganishdan iboratdir. Diagnostik metod asosida o‘qituvchi nafaqat o‘quvchining ichki dunyosi, uning qarashlari, ishonchlari, ideallarini chuqur anglab yetishi, balki ijobiy intilishlarini qo‘llab-quvvatlashi, uni mavjud muammolarni hal etishga yo‘naltirishi, foydali ishlarga ruhlantirishi, yo‘l qo‘yilgan kamchiliklarga e’tibor qaratishi va ularni bartaraf etishga yordam berish imkoniyatiga ega bo‘ladi.
Umumiy guruhning so‘nggi tarbiya metodi sifatida faoliyat natijalarini tahlil qilish uslubi ishtirok etadi. U o‘z mohiyatiga ko‘ra, o‘quvchining tarbiya ko‘rganlik darajasini u amalga oshirayotgan ijtimoiy va boshqa foydali mehnat faoliyatini tahlil qilish asosida o‘rganishdan iborat. Mazkur uslub o‘qituvchi tomonidan tarbiyalanuvchilarning xatti-harakatlari va qiziqishlari, ta’lim-tarbiya jarayonida, har-xil majburiyatlarni bajarishdagi yuksak natijalar va kamchiliklarning hisobga olinishini nazarda tutadi, bu esa muayyan bir o‘quvchining kasbga yo‘naltirilganligi xususiyatlari, uning xarakteri, hayotiy holatining shakllanganlik darajasi va boshqa faoliyatlari to‘g‘risida xulosa chiqarishga imkon beradi.
Bayon etilgan metodlardan tashqari o‘quvchining tarbiya ko‘rganlik darajasini aniqlash (diagnostika)da boshqa bir qator metodlar ham pedagogik-psixologik adabiyotlarda batafsil yoritib berilgan. Ularning har biri, umumiy maqsadga erishishni ta’minlagan holda, maxsus hodisalarni tahlil qilish asosida unga erishilishini nazarda tutadi:
· hujjatlarni tahlil qilish metodi — o‘quvchi shaxsini o‘rganishga oid hujjatlarning mazmuni (tavsifnomalar, taqrizlar, tavsiyanomalar va boshqalar);
· tajriba metodi — o‘qituvchilarning fikrlariga ko‘ra, zarur bo‘lgan sifat albatta namoyon bo‘ladigan maxsus tashkil etilgan shart-sharoitlarda tarbiya ko‘rganlikning namoyon bo‘lishi;
· anketalashtirish metodi (intervyu) — oldindan tayyorlab qo‘yilgan savollarga o‘quvchi tomonidan beriladigan yozma yoki og‘zaki javoblarning mazmuni;
· mustaqil xususiyatlar metodi — boshqa shaxslarni muayyan bir insonning tarbiya ko‘rganligi to‘g‘risida fikr va mulohazalarini baholash va muhokama qilish;
· tarjimai hol metodi — shaxs hayotida oldingi mehnat faoliyati davrining ijtimoiy-psixologik nuqtai nazardan yoritilishi.
Shuni hisobga olish joizki, ko‘rib chiqilgan umumiy metodlarni qo‘llash o‘qituvchiga tarbiya ko‘rganlik darajasi to‘g‘risidagi o‘quvchi haqidagi xulosani shakllantirish uchun yetarli darajada mukammal ma’lumotlarni beradi. Biroq, ulardan har biri alohida natijalarning to‘liq obyektivligini ta’minlamaydi. Mazkur ko‘rsatkich ularni tizimli qo‘llashda shart-sharoitlarni oshirish mumkin.
Tarbiya ko‘rganlikni aniqlash (diagnostika) natijalarining ishonchliligini oshirishning yana bir sharti sifatida uchinchi guruh metodlaridan — maxsus xususiy metodlardan foydalanish tavsiya etiladi. Ular ko‘pincha professional psixologlar tomonidan psixologiya tarmoqlaridan biri bo‘lgan psixologik diagnostika (psixodiagnostika) doirasida qo‘llaniladi. Ushbu maqsadda ko‘pincha o‘quvchining maxsus ishlab chiqilgan so‘rovnomada bayon etilgan savollarga javoblarini tahlil qilish asosida tarbiya ko‘rganlik darajasining diagnostikasini ko‘zda tutadigan so‘rov uslubi qo‘llaniladi. Hozirgi vaqtda G.Ayzenk, R.Kettel, Dj.Teylor, Ya.Strelyau kabi xorijlik psixologlarning har bir millat mentalitetiga moslashtirilgan shaxsiy so‘rovnomalari hamda mahalliy psixologlarning bir qator ishlanmalari keng tarqalgan.
Shuningdek, ta’kidlash joizki, so‘nggi yillarda kompyuter texnologiyalari yordamida amalga oshirilayotgan so‘rov uslubiyotlari ishlab chiqilmoqda va amaliyotga tatbiq etilmoqda. Bu ularga kira olish va uning nafaqat professional psixologlar, balki turli toifadagi o‘qituvchilar tomonidan qo‘lanilishi imkoniyatini kengaytiradi. Ulardan o‘z-o‘zini diagnostika qilishda ham qo‘llanilishi mumkin. 
Yuqorida bayon etilgan fikr-mulohazalarga tayangan holda o‘qituvchi tarbiyachi sifatidagi faoliyatida quyidagi jarayonlarni bilishi lozim:
0. Tarbiya muayyan, aniq maqsad hamda ijtimoiy-tarixiy tajriba asosida shaxsni har tomonlama rivojlantirish, uning ongi, xulq-atvori va dunyoqarashini tarkib toptirish jarayoni bo‘lib, har qanday tuzum va zamonda ijtimoiy munosabatlar mazmunini aniqlash, ularni tashkil etish asosi bo‘lib kelgan.
0. Yosh avlod tarbiyasi turli makon va zamonda muayyan maqsad asosida tashkil etiladi. Ijtimoiy tarbiyani yo‘lga qo‘yish jarayonida bir qator vazifalar hal etiladi. Tarbiyaning maqsad va vazifalari ijtimoiy tuzum mohiyati, taraqqiyot darajasi, ijtimoiy munosabatlar mazmuni, shuningdek, jamiyat fuqarolarining dunyoqarashi, intilishlari, orzu-niyatlari asosida belgilanadi.
0. Tarbiya jarayonining xususiyatlarini chuqur anglash va ularni inobatga olgan holda tarbiyani tashkil etish oldinga qo‘yilgan maqsadga erishish, shuningdek, belgilangan vazifalarni ijobiy hal etish imkoniyatini beradi.
 4. O‘qituvchi pedagogik texnologiyaga oid bilimlar bilan bir qatorda tarbiya texnologiyasiga oid bilimlarga ham ega bo‘lishi shart: o‘qituvchi xatti-harakatlarining algoritmi, tarbiyalash shakllarini bilishi, har qanday tarbiyalash metodini amalga oshirish bo‘yicha barch operatsiyalarni mukammal bajara olishi lozim.
Jamoa tushunchasi va uning o’ziga xos xususiyatlari.

«Jamoa» so’zi lotincha «kollektivus» so’zining tarjimasi bo’lib, yig’ilma, omma, birgalikdagi majlis, birlashma, guruh mahnolarini anglatadi. Aniqroq aytiladigan bo’lsa, jamoa bu - kishilardan iborat guruh demakdir. 
Zamonaviy talqinda «jamoa» tushunchasi ikki xil mahnoda ishlatiladi. Birinchidan, jamoa deganda kishilarning istalgan tashkiliy guruhi tushuniladi (masalan, ishlab chiqarish jamoasi, zavod jamoasi, xo’jalik jamoasi va h.k.). Ikkkinchidan, jamoa deganda yuqori darajada uyushtirilgan guruh tushuniladi. CHunonchi, tarbiyalanuvchilarning birlashmasi o’ziga xos muhim belgilariga egadir. Quyida jamoa va uning xususiyatlari (belgilar) borasida so’z yuritamiz.
Jamoa va jamoa orqali tarbiyalash tarbiya tizimida muhim ahamiyatga ega bo’lgan tamoyillardan biridir. SHaxsni shakllantirishda jamoaning yetakchi ahamiyati to’g’risidagi fikrlar pedagogika fanining ilk rivojlanish davrlaridayoq bildoirilgan. Jamoada uning ahzolari o’rtasidagi munosabatning alohida shakli yuzaga keladi, bu esa shaxsning jamoa bilan birgalikda rivojlanishini tahminlaydi. Lekin har qanday guruhni ham jamoa deb hisoblab bo’lmaydi. Jamoa bir qator belgilarga egadirki, mazkur belgilar jamoani kishilarning yetarli darajada uyushgan har qanday guruhidan ajratib turadi.
Jamoa ijtimoiy jamiyatning bir qismi hisoblanadi, unda ijtimoiy hayot va kishilik munosabatlarining barcha mehyorlari o’z ifodasini topadi. Zero, jamoa jamiyatdagi mavjud munosabatlar tizimida namoyon bo’lar ekan, jamoa va ijtimoiy jamiyat maqsadi, intilishini o’zaro birlik, uzviylik, maqsadga muvofiqlik tashkil etadi.
SHu bois, jamoa hayotning bir (yagona) maqsadga qaratilganligi va ijtimoiy-g’oyaviy yo’nalganligi uning yetakchi belgisi sanaladi.
Har bir jamoa boshqa bir jamoalar bilan uzviy bog’liq bo’ladi. Uning har bir ahzosi jamiyat ijtimoiy faoliyatini tashkil etish jarayonida o’z jamoasi bilan birgalikda ishtirok etadi. Jamoani tushunish, uni his etish hamda shaxsni shakllantirishdagi o’rni va rolini baholay olish, umumiy va xususiy (shaxsiy) maqsadning qiziqishi, ehtiyoj va faoliyatning birligini namoyon etadi hamda bo’linishiga yo’l qo’ymaydi.
Har bir jamoa o’z-o’zini boshqarish organiga ega va umummilliy jamoaning uzviy qismi sanaladi. SHuningdek, u maqsadning birligi va tashkil qilish xususiyatlari orqali umummilliy jamoa bilan bog’lanadi. Ijtimoiy jamiyatning ehtiyojini qondirishga yo’naltirilgan birgalikdagi faoliyat jamoaning navbatdagi muhim xususiyatidir. Jamoa faoliyatining ijtimoiy-g’oyaviy yo’nalishi ham jamoaning faoliyati mazmunida O’z aksini topishi muhim ahamiyatga ega.
Jamoa xususiyatini aniqlash kishilar guruhning yagona ijtimoiy tizimini o’rnata olishdagi usuli, yahni jamoani tashkil qilish usuli ham muhim hisoblanadi. Pedagogik jihatdan maqsadga muvofiq tashkil etiigan jamoa faoliyati natijasida jamoa ahzolari o’rtasida ishchanlik, bir-biri uchun g’amho’rlik, o’zaro yordam, jamoa manfaati uchun javobgarlik hissi qaror topadi. Birgalikdagi faoliyat umumjamiyat ishi uchun mashuliyat hissini uyg’ota borib, jamoa ahzolarini bir-biriga yaqinlashtiradi, jamoaga hurmat hissining paydo bo’lishiga ko’maklashadi, jamoa bilan munosabatda bo’lish ehtiyojini oshiradi, jamoa ahzolari o’rtasida o’zaro ruxiy yaqinlik, hissiy birlik (bir-birini yoqtirish), sispatiya yuzaga keladi. Ushbu munosabat, ko’pincha, o’z-o’zidan paydo bo’ladi hamda ular pedagogik ta’sir ko’rsatish uchun qo’l keladi. Ruxiy va hissiy birlik jamoa ahzolarning birgalikdagi faoliyatining mazmuniga, ular orasidagi hosil bo’lgan ishchanlik faoliyatining xarakteriga bevosita bog’liqdir.
Jamoaning rasmiy (ishchanlik) va norasmiy (hissiy) tuzilishini bir-biridan farqlash lozim. Jamoaning rasmiy tuzilishi deganda jamoa faoliyatining turli ko’rinishlarini amalga oshirish uchun zarur bo’ladigan tashkiliy jihatlari ko’zda tutiladi. Mazkur tuzilma, bir tomondan, jamoa ahzolari qo’yilgan ishchanlik munosabatiarini ifoda esa, ikkinchi tomondan, rahbarlik vazifasini bajaruvchi tarbiyachilar hamda jamoa ahzolari o’rtasidagi mavjud boshqarish munosabatlari mazmunini ifoda etadi.
Norasmiy tuzilma jamoaning barcha ahzolari o’rtasidagi shaxslararo ma’naviy, psixologik munosabatlarning umumiy tizimi va mikroguruhni tashkil etuvchi ayrim ahzolar o’rtasidagi tanlash munosabatlari mazmunini ifodalaydi. Jamoaning har bir ahzosi mavjud munosabatlar tizimida u yoki bu o’rinni egallaydi. Tarbiyalanuvchi shaxsning jamoadagi o’rni uning shakllanish jarayoniga ta’sir ko’rsatadi. Maktab yoki sinfdagi rasmiy va norasmiy tuzilmalar bir-biriga muvofiq bo’lganda jamoaning rasmiy yetakchilari norasmiy munosabatlar tizimida ko’zga tashlangan o’rinni egallagan holdagina u chinakam jamoa bo’la oladi. SHuningdek, norasmiy guruhlar (mikroguruhlar) umumjamoa ijtimoiy manfaatlari uchun kurashuvchi guruhlar bo’lganda jamoa o’zining chinakam jamoa tarzida namoyon etishi mumkin.
Yashash joylarida o’zaro birikkan bolalar guruhlari qanchalik ahil va inoq munosabat zaminida tashkil topgan bo’lmasin, haqiqiy jamoa bo’la olmaydi. CHinakam jamoa ijtimoiy ahamiyatga moyillik faoliyatini tashkil eta olishi, jamoa ahzolari o’rtasida ijtimoiy ahamiyatli faoliyat, maqsad, ishchanlik xarakteridagi aloqa va munosabatlarni o’rnata olishi lozim. Jamoaning majburiylik belgisi unga pedagogik rahbarlikning bo’lishidoir.
SHunday qilib, jamoa kishilarning shunday muayyan guruhi bo’lib, ijtimoiy ahamiyatga ega bo’lgan umumiy maqsad hamda mazkur maqsadni amalga oshirish uchun yo’naltirilgan faoliyatni tashkil etadi. Ushbu guruh ahzolari o’zaro birlik, ahzolarning munosabatlar jarayonidagi tengligi asosida unga rahbarlik qilish va bir-biriga bo’ysinish, shuningdek, jamoa oldidagi javobgarligi asosida muayyan faoliyatni olib boradi.
Jamoa va uni shakllantirish pedagogik faoliyatning maqsadi hisoblanadi. Namuna ko’rsatish uni shakllantirish vositasi bo’lib, uning yordamida jamoaning barcha yoki har bir ahzosini tarbiyalash yaxshi samara beradi. Jamoaning yetakchi tarbiyaviy vazifasi shaxsni har tomonlama tarbiyalash, unda ijobiy sifatlarni hosil qilish, mustahkam hayotiy pozitsiyani qaror toptirishdan iboratdoir. Umumiy o’rta ta’lim hamda yangi turdagi ta’lim muassasalarida jamoani shakllantirish mashuliyatli vazifa sanaladi. Maktab jamoasi tarkibida eng barqaror bo’g’in - sinflar jamoalari sanaladi. Sinf jamoasi doirasida o’quvchilar o’rtasida mustahkam shaxslararo aloqa va munosabatlar tarkib topadi. Bu bilan sinf jamoasi o’z negizida maktab jamoasining shakllanishi uchun o’ziga xos poydevor vazifasini bajaradi. Maktab jamoasi tarkibida o’quvchilar jamoasi bu - ijtimoiy ahamiyatli faoliyatni tashkil etish, shuningdek, umumiy saylov organlari va umumiy javobgarlik, barcha ahzolarning huquq va burchlari tengligi asosidagi o’zaro birlikka ega o’quvchilar guruhidoir. O’quvchilar jamoasi pedagog-tarbiyachilar hamda bolalardan iborat. Jamoaning murakkab birlashmasi, o’z-o’zini nazorat qilish va boshqarish jarayonini tashkil etuvchi mustaqil tizim, shuningdek, o’zining psixologik muhitiga, anhanalariga ega guruh hisoblanadi.
Demak, yuksak darajada o’stirilgan jamoa o’zida bir necha xususiyat belgilarini namoyon etadi. Ular quyidagilardir 

	Ijtimoiy ahamiyatga ega yagona maqsadning mavjudligi
	
	Birgalikdagi umumiy faoliyatning tashkil etilishi
	
	Majburiy mashuliyatli munosabatning yo’lga qo’yilishi
	
	Saylangan umumiy rahbariy organga egalik



O’quvchilar jamoasining rivojlanish darajasi va bosqichlari.

XI asrdayoq  Abu Ali ibn Sino o’zining «Tadbiri manzil» nomli ilmiy asarining maxsus «Amuzish va parvarishi modrasas farzand» («Bolalarni maktabda o’qitish va tarbiyalash») bo’limida o’quvchilarga jamoali o’qitish haqida quyidagi tavsiyalarni beradi:
· agarda o’quvchilar birgalikda o’qisalar, ular zerikmaydilar, fanni o’rganishga qiziqish kuchayadi; ularda bir-birlaridan ortda qolmaslik uchun o’zaro musobaqalashish istagi rivojlanadi, ular bolaning o’qishi yaxshilanishiga yordam beradi;
· o’zaro suhbatlarda o’quvchilar kitobdan o’qish yoki kattalardan eshitgan qiziqarli ma`lumotlarni bir-birlariga aytib beradilar;
· bolalar birgalikda, yig`ilganlarida bir-birilari bilan do’stlashadilar va bir-birlarini hurmat qiladilar;  ular faqatgina musobaqalashmaydilar, balki bir-birlariga o’quv materiallarini o’zlashtirishda yordam beradilar; bu bilan bolalar mag`rurlanadilar, bir-birlaridan yaxshi odatlarni o’rganadilar[footnoteRef:4]. [4: Rahimov S.R. Abu Ali ibn Sinoning psixologik-pedagogik qarashlari. — Toshkcnt, O’qituvchi, 1978, - 103-bet. ] 

Bir so’z bilan aytganda, jamoa bolalarning bir guruhi emas, balki maxsus tashkil etilgan munosabatlar tizimidir.
Jamoa o’z-o’zini boshqarish va tartibga solish organlariga ega bo’lib, ular barcha bolalarning va jamiyatning manfaatlarini ifodalovchi vakillardoir. Jamoa maktab o’quvchilarini umumiy maqsad, umumiy mehnat bilan hamda mehnatni umumiy tarzda tashkil etish bilan birlashtiradi.
Pedagog bolalar hayotini tashkil etishning shunday shaklini topish kerakki, uning yordamida barcha bolalar alohida olingan har bir shaxsga bir vaqtning o’zida va bir xilda kuchli tarbiyaviy ta’sir ko’rsata oladigan bo’lsin. Tashkil etilgan va muayyan anhanalarga ega bo’lgan jamoa pedagogning tashkil etilgan jamoa fikri yordamida barcha bolalarga va alohida olingan har bir bolaga ta’sir o’tkazishga imkon beribgina qolmasdan, shu bilan birga, tarbiyachi yo’q bo’lgan vaqtda ham katta o’quvchilarning kichik o’quvchilarni to’g’ri tarbiyalashiga imkon beradi. Bolalar jamoasi metodik jihatdan to’g’ri tashkil etilsa, katta tarbiyaviy kuch bo’lib qoladi.
Jamoani shakllantirish muayyan qonuniyatlarga bo’ysinadigan uzoq muddatli, murakkab jarayondir. Jamoaning vujudga kelishi uchun to’rt bosqich zarur. Jamoaning shakllanish bosqichida dastlab pedagog butun bir guruhga talab qo’yadi, so’ngra jamoa faollari (aktivi) jamoa ahzolariga talab qo’yadi, butun jamoa alohida shaxsdan muayyan tarzda faoliyat olib borishni talab qiladi va nihoyat, shaxs o’z-o’ziga talab qo’yadi. Ushbu jarayonni sxema tarzida quyidagicha bayon etish mumkin. 

Jamoaning shakllanish tamoyillari.
Qo’yilayotgan talablar mazmunidagi farq va jamoa rivojlanishi bosqichini aniqlovchi yorqin tashqi ko’rsatkich sanaladi. Jamoaning amaliy faoliyat mazmuni, jamoa ahzolarining jamoa oldidagi javobgarligi, ijodiy hamkorligi ahzolarining xulq-atvor, axloqiy kamolot darajasini ko’rsatuvchi muhim belgilar sifatida namoyon bo’ladi.
Jamoani shakllantirishda uning hayotini belgilovchi ichki jarayonning mohiyatini inobatga olish zarur.
Jamoaning shakllanish bosqichlarini belgilash shartli hisoblanadi, chunki jamoaning bosqichlari chegara yoki oraliqqa ega emas. SHunga qaramay, pedagogik nuqtai nazardan jamoaning shakllanish bosqichlariga ajratish juda muhimdir.
Bolalar jamoasi rivojlanishning birinchi bosqichi. Mazkur bosqichda talab faqat pedagoglar tomonidan qo’yiladi. Bu jamoa rivojlanishining boshlang’ich nuqtasidoir. Ushbu davrdagi jamoa hali tarbiyalovchi jamoa boimay, balki tashkil etuvchi birlik (sinf, guruh)dir. Tarbiyalanuvchilar talablarning qo’yilishiga e’tiborsiz qaraydilar. Jamoa ahzolarining uzluksiz ijodiy faoliyatini tashkil qilish va ularni muayyan (yagona) maqsad atrofida birlashtirishga erishish orqali jamoa qaror topadi. Tarbiyalanuvchilarning jamoa faoliyatida ishtirok etishi tufayli asta-sekin boyib boradigan tajriba, faoliyat natijasini birgalikda muhokama qilish, qilinadigan ishlarni rejalashfirish jamoa ahzolarida mashuliyat, javobgarlik, faoliyat birligi, shuningdek, ishchanlik munosabatining paydo bo’lishiga, tarbiyalanuvchilardan jamoa faoliyatiga nisbatan qiziqishning paydo bo’lishiga olib keladi. Bolalarning jamoa faoliyatini tashkil etish borasidagi tajribalarga ega emasliklari bois, mazkur bosqichda pedagogning asosiy maqsadi jamoa ahzolarini oddiy tarzda uyushtirishdan iborat bo’ladi.
Ushbu bosqichda pedagogning talabchanligi, qathiyligi, izchilligi, murosasizligi va jamoaning barcha ahzolariga talabni birday qo’ya olishi hal qiluvchi omil hisoblanadi. Bu vaziyatda o’qituvchining «hukmdorlik» davri uzoq davom etishi mumkin emasligini, aks holda bir qarashdan intizomning vujudga kelganligi mahlum bo’lsada, guruh ahzolarining faolliklarini rivojlantirish uchun sharoitning mavjud emasligini hisobga olish zarur. Jamoa hayotining birinchi bosqichida jamoa faollarining paydo bo’lishi ushbu davr uchun xarakterli hodisadoir. Jamoa faoli (aktivi) muayyan guruhning shunday ahzolaridandoirki, ular jamoa manfaatiga muvofiq tarzda harakat qiladilar va pedagog faoliyati hamda talablariga nisbatan xayrixohlik bilan munosabatda bo’ladilar. Faollar pedagogning yaqin yordamchilari sifatida ish olib boradilar.
Jamoa rivojlanishining ikkinchi bosqichi. Ushbu bosqich jamoa faollarining pedagog talablarini qo’llab-quvvatlashi hamda o’z navbatida uning o’zi bu talablarni jamoa ahzolari zimmasiga qo’yishi bilan tavsiflanadi. Endilikda pedagogik jamoada paydo bo’lgan va u bilan bog’liq bo’lgan muammo, masalalarni yolg’iz o’zlari hal qilmaydilar. Jamoa faollari bilan maxsus tarbiyaviy ish olib borish orqali bu ishga ularni jalb etadi. Jamoa hayotini tashkil qilish usuli murakkablashib boradi, yahni jamoa o’z-o’zini boshqarishga o’tadi.
Tarbiyalanuvchilar amaliy faoliyatining doimiy ravishda murakkablashib borishi mazkur davrning muhim xususiyati sanaladi. Ikkinchi bosqichda jamoaning muhim ishlarini o’quvchilar tomonidan muttasil rejalashtirishi, tadbirlarni o’tkazishga tayyorgarlik, uni o’tkazish hamda faoliyat natijalarni muhokama qilish jamoa faoliyatining ijodiy xususiyatini ko’rsatuvchi omillar sanaladi.
Jamoaning ijobiy rivojlanishi uning ahzolarida faoliyat motivlari (rag’batlari)ning paydo bo’lishi, ijodiy hamkorlik va o’zaro yordam munosabatlarining tez surhatlar bilan rivojlanishiga olib keladi. Jamoada mustaqil faoliyatning yuzaga kelishida jamoa faollarining roli beqiyosdoir. Ammo jamoa faolining jamoa ahzolari orasida hurmat qozona olishi, namuna bo’lishi, o’z burchini aniq va puxta bajarishi hamda o’z mavqelarini suiistehmol qilmasliklari juda muhimdir. Bu o’rinda A.S.Makarenkoning jamoa faoliga nisbatan «Jamoa vijdoni» deya bergan tahrifini eslab o’tish joizdoir. Jamoa faollari birmuncha imtiyozlar (huquqlar)ga ega bo’lsada, ayni paytda uning o’ziga oshirilgan talablarning qo’yilishi maqsadga muvofiqdir.
Jamoaning rivojlanishi bu bosqichda to’xtab qolishi mumkin emas, chunki faoliyat ko’rsatayotgan kuch jamoaning bir qismi xolos. Bordi-yu jamoaning rivojlanishi ushbu bosqichda to’xtatib qolinsa, jamoa faollari guruhning boshqa ahzolari bilan qarama-qarshi qo’yish xavfi tug’ilishi mumkin. Mazkur bosqichda jamoa moddiy va ma’naviy imkoniyatlarini to’plab, mustahkamlanib va boyib borar ekan, shaxsning har tomonlama ulg’ayishi uchun zarur bo’lgan shart-sharoitlarni sekin-asta yaratib beradi. Bu esa ikkinchi bosqichni jamoa shaxsni har tomonlama kamolga yetkazishning obhektiv shakli asosida boshlashini taqozo etadi.
Bunda boshlang’ich davr bekor ketmaydi, faqat salbiy jo’shqinlikka emas, balki ijobiy jo’shqinlikka ham ega bo’ladi. Bir tomondan, u qiyinchiliklarga tayyorlanish imkonini beradi, bolada o’z-o’zini anglash va o’zini idora qilishga intilishni tarbiyalaydi. Ikkinchi tomondan, bu bosqichni amalga oshirish kishini har tomonlama ulg’ayishi uchun zarur bo’lgan amaliy va ma’naviy munosabatlar tizimi vujudga keladi.
Jamoa rivojlanishining uchinchi bosqichi jamoa faoliyatida anchagina sermahsul hisoblanadi. A.S.Makarenkoning aniqlashicha, bu davrda butun jamoa «ayrim o’zini chetga olib qoluvchi, injiq shaxs»larga talab qo’ya boshlaydi.
Jamoaga endilikda faqat faollargina emas, balki uning butun ahzolari qiziqadi. Jamoa hayotidagi uchinchi bosqich, ijtimoiy fikr mavjudligi bilan ifodalanadi. Pedagog mazkur yo’nalishdagi ishni maqsadga muvofiq va izchil olib borgan sharoitda ijtimoiy fikrni shakllantirishga erishishi mumkin. SHu maqsadda u yoki bu tadbir rejasini jamoaning birgalikdagi faoliyati yakuni uning ahzolari tomonidan jamoa bo’lib muhokama qilinadi: turli mavzularda suhbatlar va mahruzalar uyushtiriladi, o’quvchilar o’rtasida samarali axborot vositalari yordamida ijtimoiy, g’oyaviy, axloqiy, estetik, mexnat, huquqiy, iqtisodiy va boshqa bilimlartarg’ibi tashkil etiladi. Pedagog jamoa ahzolarining birgalikdagi faoliyatini tashkil etar ekan, jamoa ahzolarini ijobiy tajribaga qo’shish imkonini beradigan, o’zaro munosabatlarini shakllantirishga ta’sir ko’rsatadigan shakl va metodlardan foydalanadi. Jamoa o’zining har bir ahzosida ijtimoiy ahamiyatli faoliyatni maqsadga muvofiq ravishda shakllantirib borish, jamoa ahzofari orasida barqaror insoniy munosabatlarni tarkib toptirishga yordam beradi. Jamoada barqaror insoniy munosabatlarining yuzaga kelishining sababi - uning ahzolarini yuksak axloqiy mazmunga ega bo’lgan ishlarni tashkil qilishda faol ishtirok etishlarining samarasidir.
Jamoa rivojlanishining uchinchi bosqichida ko’rsatib o’tilgan xususiyatlar shundan dalolat beradiki, ushbu bosqichda faqat jamoa faoliyatini emas, balki jamoaning har bir ahzosi bir-birlariga axloqiy mazmundagi talablarni qo’ya boshlaydi.
Jamoa rivojlanishining to’rtinchi bosqichi. Bu bosqich uchinchi bosqichning bevosita davomi bo’lib, uning barcha ahzolari jamoa oldida turgan talablar asosida o’z-o’zlariga talablar qo’ya olishlari bilan tavsiflanadi. SHuni aytish mumkinki, har bir bosqich jamoa ahzolarining o’ziga muayyan talablar qo’yishi bilan tavsiflanadi, ammo qo’yilgan har bir talab o’ziga xos yo’nalishi (masalan, o’yinda umuminsoniyat baxti uchun kurashishga intilish o’rtasidagi farq) bilan ajralib turadi. Xuddi shu jihatdan to’rtinchi bosqich jamoa ahzolarining o’ziga nisbatan yuksak axloqiy talablar qo’ya olishlari bilan ahamiyatlidoir. Jamoaning hayoti va faoliyati mazmuni jamoa ahzolarining har biri uchun shaxsiy ehtiyojiga aylanadi. Jamoadagi tarbiya jarayoni o’z-o’zini tarbiyalash jarayoniga o’sib o’tadi. Biroq, u ayrim shaxsning yanada rivojlanishida jamoaning tutgan o’rnini pasaytirmaydi. To’rtinchi bosqichda amalga oshiriladigan vazifalar ancha murakkab va mashuliyatlidoir. Mazkur bosqichda jamoa oldidagi istiqboli, yuksak va murakkab talablar qo’yish uchun qulay sharoit yaratiladi.
Bugungi kunda pedagog olimlar bolalar jamoasi rivojlanishi jarayonini tahlil qilar ekan, uni quyidagi ikki bosqichga bo’ladi:
 •  jamoani dastlabki jipslashtirish;
 • jamoani shakllantirish - uning har bir ahzosini individual rivojlantirishning asosidir.
Jamoa hayotidagi har bir bosqichni ajratib ko’rsatish yuqorida bayon etilgan fikrlarga zid emas, balki shaxsning rivojlanishida jamoaning yetakchi ahamiyatini ta’kidlaydi.
Rus pedagogi A.S.Makarenko jamoa munosabatlarining ichki jihatlariga katta ahamiyat bergan edi. U jamoada shakllangan quyidagi eng muhim belgilarni ajratib ko’rsatgan edi:
1. Doimiy tetiklik, tarbiyalanuvchilarning faoliyatga tayyorligi;
2. O’z jamoasi qadriyatlarining mohiyatini tushunish, uning uchun g’ururlanish asosida o’z qadr-qiymatini anglash;
3. Uning ahzolari o’rtasidagi do’stona birlik;
4. Jamoaning har bir ahzosidagi do’stona birlik;
5. Tartibli, ishchan harakatga yo’llovchi faollik;
6. O’z hissiyot va so’zlarini boshqara olish ko’nikmasi.
3. O’quvchilar jamoasi rivojining asosiy shart-sharoitlari.
Jamoaning rivojlanishi - jamoa hayotining qonunidoir. Xo’sh, bolalar jamoasining olg’a harakat qilib borishiga nima yordam beradi? Uning rivojlanishiga nima imkon beradi? Bunday kuch istiqboldir. Hayot shuni ko’rsatadiki, kishining kelajakka umid va ishonch bilan intilishi, hayotiy istiqbolini yurtimizning taqdoiri bilan bog’lab, mustaqil diyorimizning bugungi jamiyat sharoitida ma’naviy va ma’rifiy qiyofasini yaratishda hissa qo’shgan kishi va jamoa tobora shakllanib, rivojlanib boradi.
Bu intilish va hayotiy istiqbolda kishining ma’naviy va madaniy ehtiyojlarining jami, uning rivojlanganlik darajasi, butun ma’naviy qiyofasi aks etadi. «Istiqbolning eng muhim pedagogik xususiyatlaridan biri shuki, degandi A.S.Makarenko, u oldinga qo’yilgan maqsad sifatida bolani istagan natijaga erishish imkoniyati bilan qiziqtiradi, unda kelajakni barpo etishda qatnashish istagini uyg’otadi. Quvnoq kayfiyat va olg’a intiluvchilikni vujudga keltiradi».
Pedagogik nuqtai nazardan istiqbol deganda, shaxsning bolalar guruhini, umuman jamoani rivojlantirishning ichki ehtiyojlariga javob beruvchi, uning ahzolarini rivojlanish darajasiga, ularning yosh va individual xususiyatlariga hamda jamiyatimiz vazifalariga mos keladigan vazifalar, maqsadlar, ishlari tushuniladi.
Jamoani vujudga keltirish va talaba-yoshlarni tarbiyalash maqsadi bilan tashkil etiladigan istiqbollar ularning hammasi uchun xarakterli bo’lgan ayrim umumiy xususiyatlarga ega bo’ladi:
1. Bevosita bolalarning qiziqishiga hamda vazifani bajarish uchun birgalikda jamoa bo’lib kurash olib borishning quvonchli manzarasiga asoslangan ishlarning maroqli bo’lishi;
2. Ishlarning ijtimoiy foydali qiymati va ularning butun xalqimiz olib borayotgan kurash bilan bog’liqligi;
3. Istiqbol uchun kurashning borishini aniq tashkil etish;
4. Talaba-yoshlarda konkret axloqiy sifatlarni tarbiyalashda pedagogik maqsadga muvofiqlik.
Har xil istiqbollarni tashkil etishdagi asosiy metodik usul bolalarni birorta istiqbolga erishish uchun kurashga tayyorlashdan iboratdoir. Bu tayyorgarlikka ish rejalari, loyihalar va boshqalarni muhokama qilish kiradi. So’ngra istiqbol sari harakat qilishga yordam beradigan amaliy ish bajarilishi lozim. Bu ish jamoani tashkil etish vajipslashtirish jarayonidagi eng muhim bosqichlaridan biridir. SHunga erishish kerakki, barcha yoshlar umumiy faoliyatda ishtirok etsin va bu ishtirok etish faol, ijobiy xarakterga ega bo’lsin.
Topshiriqlarni jamoaning barcha ahzolari o’rtasida to’g’ri taqsimlash bolalarni qiziqarli ishlarni bajarishga jalb qilishning asosiy yo’lidoir. Bolalarning aql-idroki emas, balki ularning xis-tuyg’ulariga ham ta’sir ko’rsatish uchun har qanday ish aniq tashkil etilishi, chiroyli jihozlanishi kerak. Ayniqsa, bayramlarni chiroyli va tantanali qilib tashkil etmoq kerak. Bu bayramlarda ota-onalar va melimonlar ishtirok etsa, bayram davomida bolalar mukofotlansa, musobaqa yakunlari ehlon qilinsa, yaxshi bo’ladi. Bolalarning tayyorgarlikda jamoa maqsadiga erishish jarayoniga jalb qilishning tarbiyaviy ahamiyati shu jihatdan kattaki, bu yo’l bilan bolalarni maqsadga qaratilgan jamoa axloqiy xulq-atvorini egallashga mashq qildirish uchun shart-sharoit yaratiladi.
Jamoa hayotining mehyori umumiy maqsadga intilishga va qiziqarli ishlar bilan shug’ullanishga emas, balki jamoada bolalar o’rtasidagi munosabatlar usuliga, ularning tevarak-atrofdagi vaziyatga bo’lgan munosabatlariga, jamoadan tashqaridagi aloqalariga ham bog’liqdir. Har bir talaba-yoshda o’z jamoasi uchun faxrlanish tuyg’usini, shaxsiy qadr-qimmat hissini tarbiyalash zarur. Mazkur usul va uslublar jamoani shakllantirishga asosiy yo’l va vosita sifatida asos bo’ladi.
Jamoani shakllantirishda jamoa ahzolari va ularning faoliyatlariga qo’yiladigan yagona talablar muhim ahamiyat kasb etadi.
Yagona talab bolalarning dars jarayonidagi tanaffus, jamoat joylari hamda uydagi xulq-atvor qoidalarini o’z ichiga oladi. Puxta o’ylab qo’yilgan talablar tizimining muntazam amalga oshirilishi o’quv muassasasida muayyan tartibning o’rnatilishini tahminlaydi.
Pedagoglar tomonidan qo’yiladigan talablar quyidagi sharoitlarda ijobiy natija beradi:
1. Qo’yilayotgan talablar ta’lim oluvchi shaxsini hurmat qilish bilan qo’shilishi kerak;
2. Qo’yilayotgan talablar muayyan o’quv muassasasidagi mavjud sharoitni hisobga olgan holda qo’yilishi lozim;
3.  Qo’yilayotgan talablar aniq bo’lishi kerak;
4. Talaba-yoshlarning tashqi qiyofasi, kiyinishi, yurish-turishi hamda muomalasiga nisbatan qo’yilayotgan talablar ularda ma’naviy madaniyatni shakllantirishga xizmat qilishi shart.
Xulq-atvorni tarkib toptirishga yo’naltirilgan talablar bilan tanishtirish mazkur talablar ustida mashq qildoirish bilan qo’shib olib borilishi kerak. Xulq-atvorni tarbiyalash ongni tarbiyalashga qaraganda ancha murakkab ish, o’quvchilar talablar mohiyatini yaxshi anglashi mumkin, biroq aksariyat hollarda rioya qilmaydilar. SHu bois, muntazam ravishda mashq qildoirish madaniy xulq-atvorni odatga aylantiradi.
Talablarning qo’yilish jarayonida ularga ta’lim oluvchilarning amal qilish ustidan nazorat o’rnatishi lozim. Nazorat qilib borish turli shakllar yordamida amalga oshiriladi. Nazorat haqqoniy va muntazam bo’lishi kerak. Uning natijalaridan talaba-yoshlarni ogoh etib borish lozim.
• Jamoani uyushtirish vajipslashtirish unda faollarni tarbiyalash bilan chambarchas bog’liq. Har bir o’qituvchining jamoani shakllantirish borasidagi harakati jamoaning tayanch yadrosini tanlashdan boshlanadi.
Jamoa faollarini shakllantirish jamoaning u yoki bu faoliyatiga nisbatan ehtiyoji mazmunidan kelib chiqadi.
Ishonchli, ishchan faollarni yaratish uchun o’qituvchi talabalar faoliyatini, ularning jamoa ishlaridagi ishtiroki, xulq-atvorini kuzatib borishi har bir talabaning ijtimoiy faoliyatini tashkil etish layoqatini aniqlashi zarur. Jamoa faollarini shakllantirishda talabalarning jamoadagi obro’sini inobatga olish lozim. Jamoa faoli tarkibini bolalarning o’zlari, albatta, pedagog ishtirokida va rahbarligida tanlasa, maqsadga muvofiq bo’ladi. Pedagog jamoa faoli bilan maslahatlashib, olib boradi. Jamoa faollarining har bir ahzosi zimmasiga muayyan vazifa yuklash, mahlum davrda ana shu vazifalar yuzasidan hisobot berib borishlariga erishish lozim. Pedagog ayni shu faolga oshirilgan talab qo’yadi. Talabalar jamoasida faol rahbarligida o’z-o’zini boshqarish jamoa ahzolaridan ayrimlarining boshqasi ustidan ustun kelishiga olib kelmasiigi kerak. SHu bois, pedagog faolni maqsadga muvofiq ish yuritishini nazorat qilib borishi lozim.
Talabalarning o’z-o’zini boshqarish - bu pedagoglar tomonidan tashkil qilinadigan jamoa ishini uyushtirish va boshqarishda talabalarni faol ishtirok etishidoir. O’z-o’zini boshqarishning shakllari orasida jamoa ahzolarining uig’ilishi, konferensiyasi hamda turli komissiyalar faoliyati muhim o’rin tutadi.
• Talabalar jamoasini shakllantirishda anhanalar muhim ahamiyat kasb etadi. Jamoa anhanalari — bu barqarorlashgan odat bo’lib, ularni jamoa ahzolari birdek qo’llab-quvvatlaydilar. Jamoa anhanalari mazmunida munosabatlar xususiyati hamda jamoaning ijtimoiy fikri yorqin ifodalanadi.
Jamoa anhanalari shartli ravishda ikkiga bo’linadi:
1) Kundalik faoliyat anhanalari;
2) Bayram anhanalari.
Kundalik faoliyat anhanalari talabalarning o’quv faoliyati (o’zaro yordam) hamda mehnat faoliyati (ko’chatlar o’tkazish, hasharlar uyushtirish va boshqalar)ni o’z ichiga oladi. Bayram anhanalariga turli voqea-hodisalar bilan bog’liq sanalarni nishonlash, xususan, «Mustaqillik bayrami», «Navro’z bayrami», «Xotira va qadrlash kuni» va boshqalar kiradi. Anhanaviy bayramlar o’quv muassasalarda turlicha o’tkaziladi. Talabalar anhanalar mohiyatini anglasalar, ularga nisbatan ongli munosabatda bo’lsa, tadbirning ta’sir kuchi yuqori bo’ladi.
Anhanalarni yuzaga kelishida talaba-yoshlarning unga nisbatan munosabati katta ahamiyatga ega. SHaxs va jamoa o’rtasidagi munosabatlarning rivojlanishi borasida quyidagi andozaning yaratilishi tahminlanadi 

Shaxs va jamoa o’rtasidagi munosabatlar.
Yuqorida bildoirilgan fikrlardan quyidagi xulosaga kelish mumkin:
1. Jamoa kishilarning shunday muayyan guruhi bo’lib, u ijtimoiy ahamiyatga ega bo’lgan, umumiy maqsad hamda mazkur maqsadni amalga oshirishgayo’naltirilgan faoliyatni tashkil etadi. Jamoa o’zida bir necha xususiyat (belgilar)ni namoyon etadi.
2. Jamoani shakllantirish muayyan qonuniyatlarga bo’ysinadigan, uzoq muddatli, murakkab dinamik jarayon bo’lib, ko’pchilik pedagoglarning ehtirof etishlaricha, to’rt bosqichli jarayonda qaror topadi.
3. Jamoani shakllantirish o’ziga xos metodika asosida amalga oshiriladi. Ushbu metodika doirasida jamoaga nisbatan talablarning qo’yilishi jamoa faoli (aktivi)ni tarbiyalash masalasi alohida ahamiyatga egadir.
Jamoaning mustahkam bo’lishi ahzolari o’rtasida o’zaro yordam, hamkorlikning qaror topishida jamoa anhanalari muhim ahamiyat kasb etadi.

	Musatahkamlash uchun savollar.

1. «Jamoa» so’zining mahnosini tushuntiring.
2. «Jamoa orqali tarbiyalash» deganda nimani tushunasiz?
3. Jamoaning tuzilishi necha qismdan iborat bo’ladi?
4. Jamoani tashkil etishning o’ziga xos xususiyatlari nimalardan iborat?
5. «Jamoaning rivojlanish bosqichi» deganda nimani tushunasiz?
6. «O’quvchilar jamoasi» tushunchasini izohlab bering.
7. Jamoaning shakllanish tamoyillarini jadvalda ko’rsating.
8. Oila, mahalla va ta’lim muassasasi hamkorligi” Kontsepsiyasining mazmuni va ahamiyati. 
9. Mahalla tarbiya o’chog’i sifatida.
10. Oilalar tarbiya usullarining bola kamolatidagi o’rni.
11. Yoshlar tarbiyasida sog’lom muhitni shakllantirish metodikasi.
12. “Komil inson tarbiyasi” tushunchasiga ta’rif bering?
13. Tarbiyaviy jarayonning asosiy xususiyatlari nimalardan iborat?
14. Ta’lim muassasalarida tarbiyaning texnologiyaviyligi qanday natijalar beradi?
15. Tarbiyaviy texnologiyalarni modellashtirish nima?

